02.05.2018

სატელევიზიო მონიტორინგი

ოთხშაბათის, 2 მაისის   მთავარი მოვლენები
4საქართველოს პრეზიდენტი პარლამენტის წინაშე წლიური ანგარიშით წარსდგა


8მინისტრთა კაბინეტში პრეზიდენტის გამოსვლისადმი მეტი მოლოდინი არსებობდა


10დეპუტატების შეფასებები: უმრავლესობა პრეზიდენტს არაობიექტურობას აბრალებს, ოპოზიცია პრეზიდენტისაგან პრობლემების გადაჭრის გზებზე საუბარს ელოდა


12პრეზიდენტის გამოსვლას დადებითად აფასებს მისი ადმინისტრაციის ხელმძღვანელი


13საკანონმდებლო ორგანომ გიორგი მარგველაშვილს  ყოველწლიური მოხსენების ფორმატის ცვლილებაზე უარი უთხრა


27დეპუტატებმა პრეზიდენტის გამოსვლა სატელევიზო ჩართვებშიც შეაფასეს („იმედი“)


32დავით ბაქრაძის აზრით, პარლამენტში პრეზიდენტის გამოსვლის შეზღუდვა მოხდა (რუსთავი-2)


33ზვიად ძიძიგურის განცხადებით,  ძალიან ცუდი სანახავია გაქცეული პრეზიდენტი (რუსთავი-2)


34ეკა ბესელია: ვისურვებდი, რომ  ახალი პრეზიდენტი პატივს სცემდეს იმ მანდატს, ინსტიტუციას, პარლამენტს,  წესებს, რომლითაც ჩვენ ყველანი ვცხოვრობთ (რუსთავი-2)


35ზაქარია ქუცნაშვილი:  პრეზიდენტის გამოსვლა კონსტრუქციულად მივიჩნიე იმის გამო, რომ ბევრი შეფასება სწორი იყო (რუსთავი-2)


39ირმა ინაშვილის თქმით, პარლამენტი ერთი პოლიტიკური ჯგუფის მიერ არის უზურპირებული (რუსთავი-2)


40კახაბერ ოქრიაშვილი: ეროვნული ბანკი მსხვილი ბანკების გავლენის ქვეშ მოექცა („იმედი“)


46ახალი მემარჯვენეები აცხადებენ, რომ  მხარს გიორგი მარგველაშვილს დაუჭერენ („იმედი“)


49გუგული მაღრაძე ჭარბ წონასთან ბრძოლას იწყებს („მაესტრო“)


5023 მაისს სტრასბურგის ადამიანის უფლებათა ევროპულ სასამართლოში საქართველოს მიერ რუსეთის წინააღმდეგ შეტანილ სარჩელზე დიდი პალატის მოსმენა გაიმართება (საზოგადოებრივი მაუწყებელი)


50ლევან იზორია ისრაელში იმყოფება


51ეკონომიკის მინისტრის ნათესავის კომპანია სახელმწიფოსგან 700 000 ლარზე მეტს ფაროსანას წინააღმდეგ მიმართული  კამპანიისთვის მიიღებს (რუსთავი-2)


55ახალგაზრდა იურისტთა ასოციაციამ საზოგადოებრივ მაუწყებელთან დაკავშირებით კვლევა ჩაატარა (საზოგადოებრივი მაუწყებელი)


56ადვოკატები აცხადებენ, რომ მათზე პროკურატურა და ფინანსთა სამინისტროს საგამოძიებო სამსახური ზეწოლას ახორციელებს (რუსთავი-2)


57თბილისში, ქსნის ქუჩაზე მდებარე საცხოვრებელი კორპუსის სადარბაზოში  ხელყუმბარა იპოვეს


58ხორავას ქუჩაზე მომხდარი მკვლელობის საქმეზე გამომძიებლები და კონფლიქტში მონაწილე მოზარდი დაკითხეს


59თბილისის საკრებულო გამოდის ინიციატივით, რომ ვარდების რევოლუციის მოედანს პირველი დემოკრატიული რესპუბლიკის მოედანი ეწოდოს


60თბილისში მეტრო 3 მაისს არ გაჩერდება


62თბილისის ყოფილმა მერმა პოსტის დატოვებამდე ცოტა ხნით ადრე ვერეს ხეობაში მასშტაბური მშენებლობის ნებართვა გასცა (რუსთავი-2)


63თბილისის საქალაქო სასამართლო მსჯელობს, არის თუ არა პრეზერვატივებზე დატანილი სტიკერები არაერთიკური რეკლამა


64ზუგდიდის ცენტრში ოქროს ბირჟა გაძარცვეს


64ქობულეთში მენინგოკოკცემიით 5 წლის ბავშვი გარდაიცვალა


64ბათუმის საპატრულო პოლიციის თანამშრომლებს მოქალაქეები ფიზიკურ შეურაცხყოფასა და კუთხური ნიშნით დისკრიმინაციაში ადანაშაულებენ (რუსთავი-2)


65სამშენებლო სამუშაოები თბილისი-სენაკის ავტომაგისტრალის ოსიაურის მონაკვეთზე უკვე მეოთხე დღეა პარალიზებულია (რუსთავი-2)


66მურთაზ ზოდელავამ ზუგდიდის სოფელ კოკში ბუაძეების ოჯახი მოინახულა




საქართველოს პრეზიდენტი პარლამენტის წინაშე წლიური ანგარიშით წარსდგა
გიორგი მარგევლაშვილმა ქვეყნის საგარეო და საშინაო პოლიტიკაზე ისაუბრა. პრეზიდენტმა მართლმსაჯულების საკითხებზე, ბიზნესზე, სარჩევნო სისტემაზე, მედიასა და ქვეყნის წინაშე არსებულ გამოწვევებზე გაამახვილა ყურადრება. მან გააკრიტიკა: ქართული ოცნება, წამების კადრების საჯარო ჩვენება, 2016 წლის არჩევნები. მარგველაშვილი საპრეზიდენტო ვადაში საკანონმდებლო ორგანოში ეს მისი ბოლო გამოსვლაა. 

გიორგი მარგველაშვილი: „ - 2012 წლის მერე ბევრი რამე იქნა მიღწეული, 6 წლის თავზე ნამდვილად შეიძლება ითქვას, რომ სახელმწიფომ საგარეო პოლიტიკური თვალსაზრისით მნიშვნელოვანი ნაბიჯი გადადგა, სახელწიფო აღარ არის მოძალადე. მაგრამ, ამ 6 წლის განმავლობაში ჩვენ სამწუხაროდ, შევასტუტეთ ინსიტუტები და ვერ შევქმენით უფრო დემოკრატიული სახელმწიფო სისტემა, რომელიც უფრო სწრაფად მიებმებოდა საზოგადოებას... შევასუსტეთ თვითმმართველობა, ნაკლებია თვითმმართველი ქალაქები, პრეზიდენტის ინსტიტუტებთან მიმართებაში, არჩევნები გავაუქმეთ, რაც მოსახლეობის ნების სრული საწინააღმდეგო იყო. ათლწლეულობის დაპირებული რეფორმა საპარლმენტო არჩევნებისა გადავდეთ 2024 წლისთვის. 2016 წლის არჩევნები იყო მიზანმიმართული გაქრობა პოლიტიკური კლასის, მიზანმიმართული შესუსტება პოლიტიკური პარტიების, როგორც მთავარია, მოთამაშეებისა პოლიტიკურ სივრცეში. ამ პერიოდის განმავლობაში არ გადაიდგა ნაბიჯები იმისთვის, რომ გაძლიერებულიყო პოლიტიკური ოპოზიცია... 
შევედით იმ რეალობაში, რომელშიც ვინც პოლიტიკაში ყოფილხართ გახსოვთ, შედიოდნენ სხვა პოლიტიკური პარტიებიც, მოქალაქეთა კავშირი იქნებოდა ეს თუ ნაციონალური მოძრაობა იქნებოდა, როდესაც ხელისუფლების იმხელა კონცენტრაცია ხდება, რომელიც საშიში ხდება დემოკრატიისათვის. ჩემი ყველაზე დიდი მოწოდება და რჩევა ამ პარლამენტისთვის არის სასწრაფოდ, სანამ შევიდა ახალი კონსტიტუცია ძალაში, შევცვალოთ საარჩევნო კანონი და არა 2024 წელს, არამედ, დღესვე ვიფიქროთ აი ამ კანონის ცვლილებაზე და ხელისუფლების გადანაწილებაზე, რომელიც იქნება სერიოზული წინაპირობა ქვეყნის და მმართველი პარტიის სტაბილურობისათვის...
ის პიროვნებები, რომლებიც ასოცირებულები არიან და ამაზე კითხვის ნიშანი არ იბადება, იმ ძალადობებთან, რომლებიც მანამდე ხდებოდა, ამ პიროვნებებისგან უნდა დაცლილიყო სამართალდამცავი სისტემა, ამიტომ მივესალმე მე თქვენს ინიციატივას გირგვილიანის შესწორებების შესახებ, რომ დევნა კი არა, დაცლა მომხდარიყო, რომ ის აღარასდროს აღარ განმეორებულიყო, რამაც მაშინ, 2012 წელს მთელი საქართველო გაგვაერთიანა ძალადობის წინააღმდეგ, ეს არ გაკეთდა...
ის პოლიტიკა, რომელიც განსაზღვრული იყო  და არის რუსეთის მიმართ და რომელიც მდგომარეობს სტრატეგიული მოთმინების პოლიტიკაში არის სწორი და ადეკვატური, იმიტომ, რომ მთვარი, ერთ-ერთი მათავარი მიზანი არის, რომ არ წამოვეგოთ პროვოკაციას. 2018 წელი შეიძლება ითქვას, რომ რუსეთის მხრიდან შეიძლება იქნას განსაზღვრული როგორც ცივი ომის იმიტაციის, ცივი ომის შექმნის მცდელობა.  ცივი ომის სპეციფიკა და პრობლემა იმაში მდგომარეობს, რომ ცივი ომის დროს მესამე ქვეყნებში, იმ ქვეყნებში, რომლებიც დაცული არ არიან ბოლომდე და საქართველო ჯერ კიდე არ არის ნატოს წევრი აი ამ ქვეყნებში ასე ვთქვათ, იარაღის ჟღარუნი განახორციელოს ქვეყანამ. ამიტომ, ჩვენ, დღეს განსაკუთრებით გვჭირდება ამ მიმართულებით ფხიზლად ყოფნა. ამ ფონზე, ჩემთვის ნამდვილად გაუგებარია ის პოლიტიკა, რომელიც ხორციელდებოდა პრეზიდენტის ინსტიტუტთან მიმართებაში. რუსეთთან აი ამ ვითარებაში მყოფი ქვეყანა აუქმებს უმაღლეს პოლიტიკურ ორგანოს, სადაც უნდა მიმდინარეობდეს მსჯელობა ქვეყნის თავდაცვისუნარიანობის თაობაზე, აუქმებს უშიშროების საბჭოს, ყველა პოლიტიკურ კონტექსტს, რომ თავი დავანებოთ, თვითგადარჩენის ინსტინქტის ტოლფასი არის, რომ ჩვენ ასეთი ინსტიტუტები არ გავაუქმოთ და ამ თემებზე მაინც ვიყოთ გაერთიანებული და გვქონდეს ნათელი ხედვა, რომ ჩვენი სამშობლოს დასაცავად ყველანი ერთიანი ვართ. 
ჩემთვის გასაოცარი იყო, როდესაც 2015 წელს მე გამოვაცხადე დისკუსიები ოკუპირებულ რეგიონებთან მიმართებაში და ყველა პარტია მოვიდა და ყველა ინტერესჯგუფი მოვიდა და ყველასთან მქონდა შესაძლებლობა დიალოგი მეწარმოებინა და ქართულმა ოცნებამ ამ დიალოგს ზურგი შეაქცია. საერთოდ იგნორირება და ზურგის შექცევა ისეთი თემების მიმართ, რომლებიც ჩვენი გამაერთიანებელი უნდა იყოს და რომელშიც არ უნდა იყოს განსხვავებული პოზიცია ჩემი აზრით, არასწორია... 
მახსენდება 2015 წელს წამების კადრების საჯარო ჩვენება, მე შემიძლია ვთქვა, რომ ევროპული პოლიტიკური კულტურიდან და ევროპული პოლიტიკური კლასიდან ნამდვილად გვაშორებს ასეთი ნაბიჯები, თუმცა ამავე დროს, ნამდვილად  ამ წლების განმავლობაში შეიცვალა სახელმწიფოს სახე და ის აღარ არის აგრესიული, მაგრამ ეს ცვლილება უნდა გატარებულიყო ბევრად უფრო ღრმად. როდესაც ჩვენ არ ვცვლით პროკურატურაში სხვა დევნის ორგანოზებში, სისხლისსამართლებრივი დევნის ორგანოებში, როდესაც არ ვცვლით იმ ინდივიდებს, რომელთა ხელითაც ხდებოდა ძალადობა, რანაირად უნდა მქონდეს იმედი, რომ გამოძიებულ იქნება და საზოგადოებისთვის სამართლიანად იქნება მიწოდებული პრეზიდენტ გამსახურდიას საქმე, ზურაბ ჟვანიას საქმე, რაფალიანცის საქმე, საქმე მუხთარლის საქმე. ამ სტრუქტურების დეპოლიტიზაცია, არ მომხდარა. საფუძვლის ჩაყრა, სასამართლო ცვლილებისათვის ჩვენი საერთო ვალდებულება იყო, ჩვენ რა ვუქენით ამ ვალდებულებას ბოლო და დანიშვნებით და იმ პროცესით, რომელიც წარვმართეთ, უვადოთ გადავდეთ. მედიის შტურმები აღარ ხორციელდება, თუმცა რაღაცა ტიპის არაძალადობრივი, მაგრამ სირთულეების შექმნა მედიის მიმართ მაინც ხდება და კითხეთ ნებისმიერი მედიის წარმომადგენელს, ისინი სტრესის რეჟიმში მუშაობენ. მუდმივად მოლოდინის რეჟიმში, რომ რაღაცა სირთულეები იქნება მათ წინაშე...

ბიზნესის მიმართულებითაც ჩვენ შევძელით და ის წნეხი, რომელიც იყო ბიზნესზე, ნამდვილად აღარ ხორციელდება, თუმცა "20-20-ის" მიზანი, სოციალური თანასწორობის მიმართულებით, სამწუხაროდ, ვერ იქნა მიღწეული. ამ უთანასწორების ფონზე, რა თქმა უნდა, სერიოზული დარტყმა იყო ჩვენი მოსახლეობისათვის ის პროცესები, რაც მიმდინარეობდა საბანკო სესხებთან მიმართებაში, თუმცა აქვე მე მინდა მადლობა ვუთხრა ეროვნულ ბანკს, რომ ყველა ღონეს ხმარობს იმისთვის, რომ ამ მიმართულებით სტაბილური იყოს და განჭვრეტადი იყოს ვითარება. აქ არ მინდა მე სტატისტიკურ დებატებში შესვლა იმის თაობაზე, რამდენი არის უმუშავეარი და რამდენია დასაქმებული. ჩემი მეგობარი, ზურა ჟვანია ამბობდა ხოლმე, რომ ყველაზე კარგი სტატისტიკა არის მაცივარი, გამოაღებ მაცივარს ოჯახში და მიხვდები როგორია ეკონომიკური მდგომარეობა და დღეს ჩვენ გვაქვს ისეთი მდგომარეობა დასქმების თვალსაზრისით, რომ ჩვენი მოქალაქეები მზად არიან  რეალურად სიცოცხლის მოსპობის რისკის მიუხედავად, არ დაკარგონ სამსახური და ყოველდღე გადიან სამსახურში ზოგიერთი მათაგანი, რომელთაც ემუქრება სიკვდილი და მე აქ არ ვლაპარაკობ შრომის უსაფრთხოებაზე, მე ვლაპარაკობ იმ მდგომარეობაზე, რომელიც არის დასაქმების თვალსაზრისით.“
მინისტრთა კაბინეტში პრეზიდენტის გამოსვლისადმი მეტი მოლოდინი არსებობდა

პრეზიდენტის გამოსვლას ესწრებოდნენ მთავრობის წარმომადგენლები. გიორგი მარგველაშვილის გამოსვლა პრემიერმა და მინისტრებმა შეაფასეს.
გიორგი კვირიკაშვილი: „ - მქონდა მოლოდინი, რომ პრეზიდენტის ბოლო გამოსვლა ამ რანგში იქნებოდა გაცილებით ღრმა, მეტი ანალიზით, უფრო კონცენტრირებული, იქნებოდა პრობლემების მეტი ანალიზი და ასევე საუბარი შეეხებოდა მათი მოგვარების გზებს. ისაუბრა სოციალურ მდგომარეობასა და პრობლემებზე, რასაც არათუ არ უარვყოფთ, არამედ ხელისუფლების ყველა შტო მუშაობს აქტიურად, რათა ქვეყანა წინ წავიდეს ამ მიმართულებით. მან ისაუბრა ინსტიტუციებისადმი უპატივცემულობასა და ინსტიტუტების დაკნინებაზე, როდესაც თვითონ დააყენა კითხვის ნიშნის ქვეშ, მათ შორის - სტატისტიკის ეროვნული სამსახურის მონაცემები და ა.შ. ვფიქრობ, რომ პრეზიდენტს გაცილებით უფრო ფართოდ უნდა მიმოეხილა ის პრობლემატიკა, რაც დღეს ჩვენს ქვეყანაში არის და პრეზიდენტის ინსტიტუტის უფრო მეტი გამაერთიანებლის ფუნქცია უნდა გამოეჩინა. მართალი გითხრათ, გაცილებით უფრო მეტს ველოდებოდი ამ გამოსვლისგან.“
გიორგი გახარია: „ -  ცოტა იმედგაცრუებული ვარ, ველოდი გულწრფელად უფრო შინაარსობრივ და ობიექტურ საუბარს არსებულ პრობლემებზე. უფრო შინაარსობრივს იმიტომ, რომ ამ პრობლემებს ჩვენც ვხედავთ და დისკუსიის არსი უნდა ყოფილიყო ამ პრობლემის მოგვარების გზების ძებნაში.“ 

თეა წულუკიანი: „ - მან ბრძანა, რომ მისი განათლების მინისტრობის შემდეგ განათლების სისტემაში არაფერი გაკეთებულა, ამ დროს ვიფიქრე, ღიად გეტყვით, რომ ჩვენი რომელიმე საუკუნის რომელიმე დიდი მეფე და დიდი დედოფალი რომ წამოახედა დღეს, ალბათ, ის არ იკადრებდა იმის თქმას, რომ მის მერე საქართველოში არაფერი გაკეთებულა.“ 

მაია ცქიტიშვილი: „ - იმედი მქონდა, რომ მოვისმენდი ბევრად უფრო ყოვლისმომცველს, უფრო შემაჯამებელ ანგარიშს. ბევრ შემთხვევაში მოვისმინეთ ნამდვილად არასწორი შეფასება რბილად რომ ვთქვათ. მაგალითისთვის ვიტყოდი იმ თემას, რომელიც ჩემს სამინისტროს ეხება და ეს არის თვითმმართველობის დასუსტებასთან დაკავშირებით პრეზიდენტის მხრიდან მოსმენილი შეფასება.“ 

სოზარ სუბარი: „ - ერთი კარგია, რომ მან აღიარა, რომ 2012 წელი და იმის შემდგომი პერიოდი ეს იყო გარღვევა ადამიანის უფლებების კუთხით, თუმცა ვერანაირად ვერ გავიზიარებ მის შეხედულებას თითქოს ახალმა კონსტიტუციამ გარკვეული მიმართულებით უკან დასწია დემოკრატია. პირიქით, ახალი კონსტიტუცია არის გარანტი იმისი, რომ დემოკრატია გაძლიერდა ქვეყანაში“. 

მიხეილ ჯანელიძე: „ - ჩვენ უფრო მოვისმინეთ ბრალდებები და პრეტენზიები და არა ანალიზი. საგარეო პოლიტიკის მიმართულებით მივესალმები ზოგადად იმ დაფიქსირებულ პოზიტივს ამ მიმართულებით, მაგრამ ასევე ბრალდებები და პრეტენზიები, რომელიც იქნა გამოთქმული ჩემთვის, რა თქმა უნდა, არ არის მისაღები.“ 
დეპუტატების შეფასებები: უმრავლესობა პრეზიდენტს არაობიექტურობას აბრალებს, ოპოზიცია პრეზიდენტისაგან პრობლემების გადაჭრის გზებზე საუბარს ელოდა 

გიორგი მარგველაშვილის გამოსვლის შემდეგ უმრავლესობაში ფიქრობენ, რომ პრეზიდენტი არ იყო ობიექტური პრობლემების შეფასებისას, მისი ანალიზი  სიღრმეს იყო მოკლებული. ოპოზიცია მიიჩნევს, რომ არ იყო საკმარისი ის ჩამონათვალი, რაზეც პრეზიდენტმა ისაუბრა, ისინი ელოდნენ პრობლემის გადაჭრის გზებზე მსჯელობას და უფრო ღრმა ანალიზს. 

არჩილ თალაკვაძე: „ - მის ანგარიშში არაერთი ძალიან მნიშვნელოვანი საკითხი იყო გამოტოვებული, რაც შეეხება პოლიტიკური პარტიების სისუსტეს, მე არ დავეთანხმებოდი მას, პარლამენტში საკმაოდ ძლიერია ოპოზიცია და სამოქალაქო საზოგადოებას ასევე ძალიან ძლიერ ოპონირებას უწევს ხელისუფლებას... ვერ მოვისმინეთ ის წონიანი განცხადებები, რომელიც შეეძლო პრეზიდენტრს გაკეთებინა საქართველოს საერთაშორისო და საგარეო პოლიტიკასთან დაკავშირებით, როდესაც საქართველო მიდის ევროკავშირში ინტეგრაციისკენ, როცა ჩვენ გვაქვს ასეთი მნიშვნელოვანი მიღწევები ევროკავშირთან ურთიერთობის თვალსაზრისით. ვერ მოვისმინეთ ასევე აშშ-სთან საქართველოს თანამშრომლობის შესახებ. გულდასაწყვეტია ელემენტალურად, რომ პრეზიდენტმა არ ახსენა ჩვენი ქვეყნის უახლოეს ისტორიაში ერთ-ერთი ყველაზე მძიმე მომენტი, როდესაც ჩვენ დავკარგეთ არჩილ ტატუნაშვილი, როცა მოხდა მისი სიცოცხლის ხელყოფა და როგორც ქვეყანაში, ასევე საერთაშორისო მასშტაბით ამ ფაქტს ჰქონდა ისეთი მკვეთრი რეაგირება“. 

დავით მათიკაშვილი: „ - ჩვენ კრიტიკას არ ვერიდებით, კრიტიკა მისაღებია მაშინ, როდესაც ის არის ობიექტური და საფუძვლიანი. ხოლო როდესაც ამ სახით ხდება წარმოდგენა, ფაქტიურად დამახინჯებული ფაქტების და საზოგადოების შეცდომაში შეყვანა, ცხადია, რომ ჩვენ ამ კრიტიკას ვერ მივიღებთ.“ 

ზაქარია ქუცნაშვილი: „ - დიპლომატიური ეტიკეტი მოითხოვს იმას, რომ მისალმება გამოიხატოს ხელის ჩამორთმევით. ბუნებრივია, ის რომ კარებთან ახლოს ვზივარ, ალბათ, ეს გარემოებაც უწყობს ხელს, თუმცა მისი შეხედულების მიხედვით წყდება მარჯვენა მხარეს მჯდომებს ჩამოართმევს ხელს, თუ მარცხენა მხარეს მჯდომებს. მოგეხსენებათ, მე-8 მოწვევის პარლამენტში და მე-9 მოწვევის პარლამენტში იმ ადგილას ვზივარ, სადაც თავიდანვე ვიჯექი“. 

გია ვოლსკი: „ - თემა არ არსებობს ამ ჩვენს რეალურ სინამდვილეში, რომელსაც პრეზიდენტი ასე ზედაპირულად არ უყურებდეს და ემოციის ნიადაგზე შეუძლია ნებისმიერი დასკვნა გააკეთოს, მაგალითად, აღნიშნოს იმის თაობაზე, რომ განათლების სისტემაში არაფერი არ ხდება“. 

სერგი კაპანაძე: „ - მეც მომხვდა თვალში, მაგრამ სიმართლე გითხრათ, დიდი ყურადღება არ მიმიქცევია, არ მგონია, რომ ეგ იყოს ყველაზე დიდი პრობლემა დღეს, რაც ან ჩვენს ქვეყანას აქვს, ან ჩვენს პარლამენტს აქვს ან თავად პრეზიდენტს აქვს“.

დავით ბაქრაძე: „ - რა თქმა უნდა, რაზეც ისაუბრა პრეზიდენტმა იმ ნაწილში ვეთანხმებით და ვისურვებდი, რომ პრეზიდენტი ყოფილიყო გულახდილი ასევე  არა მხოლოდ პრობლემების აღწერაში, არამედ შეფასებაში, თუ რამ მიიყვანა ქვეყანა ამ მდგომარეობამდე და რა როლი აქვს ქართულ ოცნებას ყველა იმ საკითხში, რომელიც დღეს პრეზიდენტმა ახსენა საკუთარ გამოსვლაში“. 

ირმა ინაშვილი: „ - არჩევნების თემატიკა იყო საინტერესო, პოლიტიკური ოპოზიციის განვითარების საკითხი იყო საინტერესო, საინტერესო იყო საუბარი იმაზე, რომ ძალაუფლების კონცენტრაცია ხდება ერთი ძალის ხელში.“ 

თინათინ ბოკუჩავა: „ - ვისურვებდი დეტალიზაციას და სიმწვავეს, თუმცა რა, შეიძლება ეს იყო დებატების ერთგვარი გახსნა და მას შემდეგ, რაც ის მოისმენს უმრავლესობის წარმომადგენლების აზრს, მის დასკვნით სიტყვაში მოვისმინოთ უკვეუფრო მეტი დეტალი იმ საკითხებზე, რაც მან ჩამოთვალა“.

პრეზიდენტის გამოსვლას დადებითად აფასებს მისი ადმინისტრაციის ხელმძღვანელი
გიორგი აბაშიშვილის განცხადებით, სახელმწიფოს მეთაურის სიტყვა არა მხოლოდ ერთი, არამედ მისი საპრეზიდენტო ვადის ყველა წლის შეჯამება იყო. 
გიორგი აბაშიშვილი: „ - ფაქტია, რომ ყალიბდება და არის ერთპარტიული პოლიტიკური სისტემა, ფაქტია, რომ ხდება მიზანმიმართული პოლიტიზირება სახელმწიფო ინსტიტუტების, სახელმწიფომ ინსტიტუტების შესუსტება. რაც მთავარია, ეს ხელისუფლება, როგორც ჩანს, არ არის მზად რეალური ცვლილებებისთვის დემოკრატიის მიმართულებით, სწორედ ამის შესახებ ისაუბრა პრეზიდენტმა, როდესაც მან ღნიშნა, რომ საჭიროა დაუყოვნებლივ ცვლილება საარჩევნო სისტემის.“ 
საკანონმდებლო ორგანომ გიორგი მარგველაშვილს  ყოველწლიური მოხსენების ფორმატის ცვლილებაზე უარი უთხრა
პრეზიდენტის გამოსვლის შემდეგ პარლამენტის სხდომათა დარბაზში შესვენება გამოცხადდა, შემდეგ კი დეპუტატებმა დაიწყეს გამოსვლა.  პრეზიდენტი ითხოვდა საშუალებას დებატში მონაწილე დეპუტატებისთვის პასუხი გაეცა დასკვნით სიტყვამდე, მაგრამ მან უარი მიიღო. 28 დეპუტატი მომხრე იყო, 50 - წინააღმდეგი. რეგლამენტის მიხედვით, პრეზიდენტს დასკვნითი სიტყვის უფლება აქვს.
დეპუტატებმა ისაუბრეს იმ პრობლემებზე, რომელიც არ მოხვდა პრეზიდენტის გამოსვლაში და ამის გამო გააკრიტიკეს გიორგი მარგველაშვილი. პრეზიდენტმა რამდენიმე წუთით დატოვა სხდომათა დაბრაზი, დაბრუნებულმა კი მოითხოვა დებატების პროცესში ჩართვა, რაზეც უარი მიიღო. 
გიორგი მარგველაშვილი: „ - როდესაც დებატებში გამოდიან პოლიტიკოსები და კონკრეტულ პასუხს აძლევენ ჩემს შეხედულებებზე, მე უნდა მქონდეს შესაძლებლობა, შევქმნა დებატის ფორმატი“. 

ირაკლი კობახიძე: „ - თქვენ გექნებათ დასკვნითი სიტყვა, ბუნებრივია, ყველა დასმულ კითხვას გასცემთ პასუხს“. 

გიორგი მარგველაშვილი: „ - დასკვნით სიტყვაში გავცემ პასუხს თუ შუაში ვიტყვი, ჩემი გადასაწყვეტია. შეიძლება დასკვნითი სიტყვა საერთოდ არ ვთქვა და შევიდე დებატებში პატივცემულ დეპუტატებთან.“
ირაკლი კობახიძე: „ - კანონს ეწინააღმდეგებით“. 

გიორგი მარგველაშვილი: „ - თქვენ მიიღეთ შესაბამისი გადაწყვეტილება. წინააღმდეგ შემთხვევაში, მე ამ სხდომას, რომელიც არ მაძლევს შესაძლებლობას, შევიდე დისკუსიაში დეპუტატებთან, არ დავესწრები. მიიღეთ შესაბამისი გადაწყვეტილება. გელოდებით“.

ირაკლი კობახიძე: „ - ეს არის კანონის და ინსტიტუტის უპატივცემულობა, გამომდინარე იქიდან, რომ არსებობს საქართველოს პარლამენტის რეგლამენტი. რაც არის სამწუხარო. მე ისეთი ეჭვი მიჩნდება, რომ ეს იყო წინასწარ განზრახული და დაგეგმილი ნაბიჯი... საქართველოს პრეზიდენტი ჩვენგან ითხოვს კანონის, კანონის ძალის მქონე აქტის, რეგლამენტის დარღვევას, რაც არის ძალიან სამწუხარო მოვლენა.  ვფიქრობ, როგორც პარლამენტის თავმჯდომარე, როგორც კონსტიტუციური ორგანოს თავმჯდომარე, რომ ასეთი გადახვევა იქნებოდა დათვური სამსახური ინსტიტუტებისთვის... ჩვენ შეგვიძლია მარტივად გავატაროთ ასე ვთქვათ, ჟარგონზე რომ ვისაუბროთ ეს საკითხი, შეგვიძლია ტაქტიკურად გადავწყვიტოთ სხვანაირად და არ მივცეთ ამის საბაბი ბ-ნ გიორგი მარგველაშვილის, შეგვიძლია პრინციპულად დავიცვათ ინსტიტუტის პრესტიჟი, მკაცრად და ხისტად დავიცვათ ჩვენი ძირითადი საკანონმდებლო აქტის პრესტიჟი და ასე ვთქვათ მისი სტატუსი, ეს არის ჩვენი ტაქტიკური გადაწყვეტილების საგანი“. 

უმრავლესობა პრეზიდენტის ინიციატივის წინააღმდეგ გამოვიდა.

მამუკა მდინარაძე:  - ახლა ოპოზიცია გვთავაზობს აქეთ  დამატებით, რომ უნდა გადავდოთ მართლა საერთოდ რეგლამენტი გვერდზე, დავივიწყოთ ჩვენი პრესტიჟიც, კანონიც, წესებიც, რის მიხედვითაც ვმოქმედებთ და დავუკმაყოფილოთ რაღაც პრეტენზიები პრეზიდენტს, რომ ყოველი  გამომსვლელის ბოლოს თქვას რაღაც. თქვას ბოლოს, როგორც არის წესი.“ 

ეკა ბესელია: „ - მგონია, რომ ძალიან მნიშვნელოვანია, რომ სწორედ ამ დღეს და ამ პოლიტიკური პროცესის ფორმატში წესების დაცვა და პატივისცემა იმ დოკუმენტის და იმ აქტის, რომლითაც ჩვენ ვხელმძღვანელობთ, ეს პატივიცემა მოეთხოვება პირველ რიგში საქართველოს პრეზიდენტს. მე მგონია, რომ ეს არის ძალიან დიდი უპატივცემულობა, შემოგთავაზოთ თქვენ, ან ჩვენ და მთლიანად პარლამენტს, აქ და ახლა შევცვალოთ ეს წესები“. 

ზაქარია ქუცნაშვილი: „ - ვალდებული ვარ, როგორც ადამიანმა და როგორც მთიელმა ვუთხრა ბატონ პრეზიდენტს. არ არის ლამაზი, როცა მთავარსარდალი დარბაზიდან გადის. ეს დარბაზი ახლად არჩეული უმაღლესი წარმომადგენლობითი ორგანოა. ვსაუბრობთ თქვენი ხელმძღვანელობით უშიშროების საბჭოს შენარჩუნების აუცილებლობაზე და ამ დროს მორიგ სიტყვას არ ველოდებით. სტრატეგიული მოთმინების პოლიტიკა მოგვწონს და ამ დროს რამდენიმესაათიანი მოთმინება გვიჭირს. მინდა მადლობა გადავუხადო პარლამენტის თავმჯდომარეს პრინციპული და შეუვალი პოზიციისთვის“. 

ანრი ოხანაშვილი: „ - გაბუტობანას გვეთამაშება პრეზიდენტი. საუბრობს იმაზე, რომ მსურს დებატიო და გარბის დარბაზიდან. თუ მას სურს დებატი, მაშინ უნდა მოისმინოს, დებატებში შევიდეთ და ვიმსჯელოთ რა გამოსავალია. მე არ მესმის ლოგიკა, გსურდეს დებატი და გარბოდე დარბაზიდან. ეს არის ინსტიტუტისადმი უპატივცემულობა და ამ პარლამენტისადმი უპატივცემულობა, ეს არის კანონმდებლობის ფეხქვეშ გათელვა“. 

თამარ ჩუგოშვილი: „ - პრეზიდენტმა ძალიან კარგად იცოდა, როგორ მიმდინარეობს საპარლამენტო დებატები, ეს მისთვის პირველი გამოცდილება არ იყო, უკვე წლები არის ის პარლამენტის წინაშე წარსდგება დებატებით. როდესაც ბიურომ დაამტკიცა განრიგი, მისი წარმომადგენელი დაეთანხმა ამ განრიგს და შესაბამისად, სრულიად მოულოდნელი იყო უცებ ამ პირობის დაყენება. მე ვფიქრობ, რომ ამ პირობის დაყენება პრეზიდენტს დასჭირდა მხოლოდ იმისთვის, რომ უბრალოდ არ უნდოდა მოესმინა ის მოსაზრებები, რომლებიც გამოითქმებოდა დარბაზში.“ 

გიორგი კახიანი: „ - თუ როგორ წარიმართება დებატები, ეს არის რეგლამენტით გაწერილი და ამის თაობაზე ყველა იყო აბსოლუტურად ინფორმირებული. მთელი ამ ხნის განმავლობაში პრეზიდენტს არ ჰქონია არც ერთი კითხვა და არანაირი თხოვნა, რომ რაიმე ცვლილება განხორციელებულიყო რეგლამენტით დადგენილ პროცედურაში და რატომღაც მან დღეს გადაწყვიტა აბსოლუტურად გაუგებარი მიზეზების გამო დაეტოვებინა პარლამენტის სხდომათა დარბაზი. პრეზიდენტს რომ თავის დროზე ჰქონოდა მომართვა პარლამენტის მიმართ, რომ გაწერილ პროცედურაში რაიმე სახის ცვლილება განხორციელებულიყო, თუნდაც ის, რომ მის მიმართ დასმულიყო მაგალითად, კითხვები და შემდგომ ამ კითხვებზე პასუხი გაეცა, ბუნებრივია, ჩვენ ამაზე ვიმსჯელებდით და მაქსიმალურად გავითვალისწინებდით.“
ზაზა გაბუნია: „ - პრეზიდენტის ცარიელი სავარძელი მე მახსენებს მის გადაწყვეტილებას, როდესაც მან ასევე უარი თქვა და ცარიელ მდგომარეობაში დატოვა საკუთარი სავარძელი საკონსტუტიციო კომისიაში და მაშინ საზოგადოებას ახსოვს უამრავი ერთმანეთთან  წინააღმდეგობაში მყოფი არგუმენტი ამ ძალიან ბავშვური ახირების გადასაფარად. დღევანდელ დღეს მოსახლეობამ პირდაპირ ეთერში საკუთარი თვალით იხილა, თუ როგორ იქცევა პრეზიდენტი მაშინ, როდესაც მისგან სერიოზულ ქცევას ველით. მგონი, ამის შემდეგ აღარ არსებობს რაიმე კითხვაც კი იმასთან დაკავშირებით, თუ რა იწვევდა ხელისუფლებასა და პრეზიდენტს შორის კონფლიქტებსა და გაუგებრობებს. სურათი თქვენს წინაშეა.“
დიმიტრი ცქიტიშვილი: „ - ჩვენ გამოვიჩინოთ სულგრძელობა და უბრალოდ, ჩვენ რომ არ ვიმკითხაოთ, მისი წარმომადგენელი შემოვიდეს, გამოაცხადოს მოკლე შესვენება და თვითონ შემოგვთავაზოს, რა ფორმატი უნდა, იმიტომ, რომ მართლა არ შეიძლება ჩვენ რაღაცაზე შევთანხმდეთ, ის შემოვიდეს და კიდევ ხუშტურით სხვა მოითხოვოს. თუ უნდათ რაღაცა შემოგვთავაზონ რა ფქრობენ და რადგან ბოლო გამოსვლაა, შეიძლება ჩვენ ამ კუთხით დათმობაზე წავიდეთ იმისთვის, რომ ბოლომდე გავიგოთ მისი აზრი“. 

საკითხის განხილვაში უმცირესობაც მონაწილეობდა. უმცირესობა პრეზიდენტის აზრის გათვალისწინებას მიემხრო.
დავით ბაქრაძე: „ - მინდა დავდასტურო, რომ ის, რასაც ბატონი ირაკლი აცხადებს რეგლამენტთან დაკავშირებით, კი ბატონი სამართლებრივად და პროცედურულად ნამდვილად სწორია და ასეა. თქვენი უფლებაა ამ შემთხვევაში დაუშვათ გამონკალისი ან არ დაუშვათ გამონაკლისი, მაგრამ სიტუაციის სერიოზულობიდან გამომდინარე მე მოგიწოდებთ, რომ  ეს არ გააკეთოთ მხოლოდ პროცედურული მუხლიდან  გამომდინარე.“ 

გიგა ბოკერია: „ - მე ვაპირებდი შემომეთავაზებინა რაღაც და მეშინოდა, რომ მეტყოდით, რომ მკაცრი პროცედურით მივდიოდით, მაგრამ თქვენ თვითონ თქვით ახლა, რომ არ არის გათვალისწინებული, მაგრამ ჩვენ მივიღეთ გადაწყვეტილება, რომ ისაუბროსო ხომ, მე გთვაზობთ, რომ ინტერპრეტაციის უფლება ყოველთვის აქვს საკანონმდებლო ორგანოს ხომ. ეხლა ინგლისის პარლამენტივით არ ვართ, რომ ყველაფერი შეგვეძლოს, გარდა ქალის კაცად ქცევისაო, ხომ, ცნობილი გამოთქმა რომ არის, მაგრამ ეხლა ამ ტიპის ინტერპრეტაციის გაკეთება, რომ დასკვნითი სიტყვა იყოს მაგალითად, რაღაც დროის მონაკვეთის ბოლოს, მაგალითად, უმცირესობა უმრავლესობის გამოსვლების წინ, ან რამოდენიმე ფრაქციის გამოსვლის შემდეგ, ანუ საღი აზრის ფარგლებში.“
დეპუტატებმა პრეზიდენტს მიმართეს. პარლამენტში განვითარებული სიტუაციის გამო პოზიცია დააფიქსირა უმცირესობამაც.
დიმიტრი ხუნდაძე: „ - თქვენ გამოსვლა დაიწყეთ 2012 წლის 1 ოქტომბრის გახსენებით. თქვენ თქვით, რომ დღეს ბევრი არ არის 2012 წლის შემოქმედი პარლამენტში. მე ვარ 2012 წლის შემოქმედთა რიგებიდან, ჩემს თანაგუნდელებთან ერთად, მაგრამ თქვენ არ ხართ იქ, სადაც უნდა იყოთ. ჩვენ აქ ვართ უმრავლესობაც, ძველებიც, ახლებიც, თქვენ გააკეთეთ ასეთი პირობითი დაყოფა და ამიტომ, მინდა დროებით ვიხმარო ეს ტერმინი, აქ ვართ ძველებიც, ახლებიც და აქ არის ყველაზე ძველიც. მაგრამ, ყველაზე მთავარი არის ღირებულება, რის გარშემოც შევიკრიბეთ ჩვენ 2012-ში და ეს არის ღერძის, რის გარშემოც ჩვენ ერთობა უნდა ვატაროთ ბოლომდე. სწორედ ქართული ოცნების ერთობამ გაგხადათ პრეზიდენტი, რომელ ერთობასაც პირველივე თანამდებობრივ გზა გასაყართან აუქციეთ გვერდი და იმის მაგივრად, რომ ყოფილიყავით იმ გუნდთან ერთად, სადაც ეს ღირებულებები შეიქმნა და სადაც სიტყვა ითქვა საზოგადოების წინაშე, თქვენ არჩიეთ მიხეილ სააკაშვილის სასახლეში შესვლა. ოპონირება არ არის ცუდი და ეს საჭიროა, მაგრამ ეს არ უნდა იყოს ხელოვნურად შექმნილი და მხოლოდ იმისათვის, რომ ამაში პლიტიკური, პირადი სარგებელი ნახოთ. განსაკუთრებით დამამახსოვრდებით, როგორც არასამთავრობო სექტორის მუდმივი დამცველი, ოღონდ მხოლოდ იმ არასამთავრობო სექტორის და იმ ფრთის, რომელიც სამოქალაქო სექტორის ნაწილი, რომელიც მხოლოდ ხელისუფლების, მხოლოდ ოპონირებით და მხოლოდ კრიტიკით არის დაკავებული. დროის უკან დაბრუნების საშუალება რომ იყოს, სხვანაირად ხომ არ დაგეგმავდით თქვენს საპრეზიდენტო კარიერას?“
მამუკა მდინარაძე: „ - ძალიან გულახდილად რომ გითხრათ, ბევრმა ადამიანმა ალბათ, ვერც კი გაიგო მთავარი აქცენტები, ბევრი ადამიანი ვერ მიხვდა რაზე იყო სწორება და რა იყო ის ძირითადი მიმართულებები, რომელზეც თქვენ ყურადღებას ამახვილებდით. რატომ ხდება რომ კონვეირული სისტემით, ყოველგვარი რეალური ანალიზის გარეშე, ხდება პირთა შეწყალებები, რომელთაგანაც დაახლოებით 70-80%-ზე მეტი მსჯავრდებული იყო მძიმე ან განსაკუთრებით მძიმე დანაშაულში და 9 000 და 10 000 პატიმრიდან თქვენ 3 600-ზე მეტი შეიწყალეთ თქვენი საპრეზიდენტო ვადის პირობებში. თქვენ შეიწყალეთ ადამიანი მაგალითად, რომლის საქმის განხილვა არ იყო დასრულებული სამივე ინსტანციის სასამართლოში, შეიწყალეთ ოჯახის წევრი, რომელსაც 17 წლიდან მოახდევინეთ მხოლოდ 3 წელი და ეს მოხდა შესაბამის კომისიის გვერდის ავლით. ეს ხდება იმ ფონზე, როდესაც მაგალითად დამოუკიდებელი ესტონეთის ყველა პრეზიდენტმა ერთად აღებული, 10-ჯერ ნაკლები მსჯავრდებული შეიწყალა, ვიდრე მხოლოდ 2017 წელს თქვენ ეს გააკეთეთ. 831 მსჯავრდებულზეა ამ წელს საუბარი. თქვენს მიერ უკანასკნელ წლებში შეწყალებულია 55 მსხვილი ნარკორეალიზატორი. ძალიან სამწუხაროა ამ ფონზე, რომ თქვენი და გირგვლიანის საქმეში მსჯავრდებული ექსპრეზიდენტის, მიხეილ სააკაშვილის ლოგიკა ერთი ერთში დაემთხვა ერთმანეთს. წარმოუდგენელი ამბავი იყო, როდესაც თქვენ სცადეთ ამ საქმესთან დაკავშირებით პრეზიდენტ სააკაშვილის გამართლება და მას პოლიტიკური ნიშნით დევნილი უწოდეთ. ამ უკიდურესად პოლარიზებულ პოლიტიკურ სისტემაში თქვენ გქონდათ შანსი, ყოფილიყავით ერთადერთი ადამიანი უმაღლესი პოლიტიკური თანამდებობის პირებს შორის, რომელიც ილაპარაკებდა ყოველგვარი სუბიექტივიზმისაგან თავისუფალ სიმართლეს და ამას საზოგადოება კარგად დაინახავდა, დააფასებდა და სწორად შეაფასებდა. თუმცა, თქვენ ეს უნიკალური შანსი არ გამოიყენეთ და გახდით მხოლოდ რამდენიმე ოპოზიციური პარტიის, თუ ორგანიზაციის პრეზიდენტი“
სალომე ზურაბიშვილი: „ - ამ ინსტიტუტს წუწუნი არ უხდება და მეტი შემართება ევალება, მეტი სამომავლო ხედვა და უფრო სიმაღლიდან დანახული ქვეყნის დღევადელი და ხვალინდელი ბედი. ამიტომ, ყოველივე აქ წარმოთქმული თქვენი სიტყვა მნიშვნელოვანი არის, ასევე მნიშვნელოვანია თქვენი სიჩუმე ზოგ საჭირბოროტო საკითხებზე. გვახსოვს, როგორ მოიარეთ ქვეყანა და შეხვდით საზოგადოების სხვადასხვა ჯგუფებს კონსტიტუციის განხილვისას, თუმცა ეს აქტივობა უფრო პრეზიდენტის სტატუსის და საყოველთაო არჩევნებს ემსახურებოდა, ვიდრე უფრო მაღალ მიზანს, ანუ მოქალაქეებისათვის კონსტიტუციის არსის და მასში შეტანილი ცვლილების ახსნა-განმარტება და მის მიმართ რაც მთავარი იყო და რაც გამოგრჩათ, ნდობის ამაღლება, რაც ასევე თქვენს პირდაპირ ვალდებულებას წარმოადგენს. მეორე საკითხი ასევე, გამოტოვებული არის ჩვენი დიასპორა. არა თუ ნაკლები ინტერესი გამოიჩინეთ ჩვენი ქვეყნის საზღვარგარეთ მყოფ მილიონ ნახევარ მოქალაქისათვის, არამედ საერთოდ დაივიწყეთ, თუნდაც დღევანდელ სიტყვაში. იმის მაგივრად, რომ მხარი დაგეჭირათ ორმაგი მოქალაქეობის საკითხის განხილვისას კონსტიტუციის ფარგლებში, რომ მხარი დაგეჭირათ სწორედ ლიბერალურ მიდგომისთვის, რომელიც გავრცელებული არის ევროპაში და გაგეზიარებინათ იმ მოქალაქეების წუხილი, ვინც კარგავდა საქართველოს მოქალაქეობას, თქვენ განმარტების გარეშე მიიღეთ ერთპიროვნული გადაწყვეტილება და გაამკაცრეთ ამათთვის მოქალაქეობის მინიჭების წესები.

რომან გოცირიძე: „ -  ნუთუ ამ ფეხოსნებმა შეგაშინათ თქვენ? 4-საათიანი დებატები მოითხოვეს. 4 საათის განმავლობაში თქვენ მოისმენთ თქვენს საწინააღმდეგოდ 3 რამეს: პირველი ის, რომ არ ჩამოხვედით მთიდან ბარში და არ დატოვეთ ავლაბრის რეზიდენცია, მეორე, გეტყვიან, რომ რატომ იყენებთ თქვენს საკონსტიტუციო უფლებას და რატომ ადებთ ვეტოს კანონპროექტებს და მესამე, გეტყვიან, რომ რატომ იყენებთ ასევე თქვენს საკონსტიტუციო უფლებებს და რატომ ეწევით ასე ვთქვათ შეწყალების პროცესს. აი, ეს იქნება 4 საათის განმავლობაში. სამწუხაროდ, თქვენ არ გითქვამთ ყველაზე მთავარი. თქვენ ახსენეთ, რომ შესუსტდა სახელმწიფო ინსტიტუტები. რომელ შესუსტებაზეა საუბარი? დაინგრა სახელმწიფო ინსტიტუტები სახელმწიფო ინსტიტუტები არ მუშაობენ კონსტიტუციის შესააბამისად. ქვეყანა იმართება მარიონეტის პრინციპით, ბ-ნო პრეზიდენტო. როდესაც მარიონეტის თეატრში თოჯინები თამაშობენ და ხელით მართავენ და გადაადგილებენ ხოლმე, ხანდახან ბავშვებს დიდი იმედგაცრუება ემართებათ, როდესაც დაინახავენ აი, ამ ჩრდილიდან ცუდად შენიღბულ ხელს და ფაქტობრივად გაწბილებული არიან და უბრუნდებიან რეალობას, რომ ეს არის თამაში. თქვენ ვერ დაინახეთ ხელი? ამ სცენაზე ხელიც ჩანს, ყურიც, ცხვირიც, ფეხებიც, დოლარებიც, უფრო მეტიც, ამ სცენაზე ხმელეთზე ხეები დაიარებიან და ზღვაში ხეები დაცურავენ. აი ეს არის ჩვენი მთელი უბედურების წყარო.

ნიკა მელია: „ -  რას აკეთებს ქართული ოცნება უკანასკნელი წლების განმავლობაში და რას უპირისპირებს ამ სიღარიბეს და როგორია თქვენი მარგი ქმედების კოეფიციენტი? მე გეტყვით, თქვენი მარგი ქმედების კოეფიციენტი არის ნულოვანი. ნულოვანიც კი არ არის, უარყოფითია. თქვენ ხართ ის ხელისუფლება და აქ იყვნენ თქვენი კოლეგები აღმასრულებელ ხელისუფლებაში და თქვენ მართავთ იმ ქვეყანას უკვე, სადაც ყოველი მე-5 ბავშვი შიმშილობს და ყოველი მე-4 ადამიანი ვალით იკვებება. თქვენ ხართ ის ხელისუფლება, რომელიც მოდიოდით მართვის სადავეებთან და ამბობდით, რომ ყველა კომუნალურ გადასახადებს შეამცირებდით და საპირისპიროდ გააკეთეთ. თქვენ ხართ ის ხელისუფლება, რომელმაც ლარი ისტორიულ ნიშნულამდე გააუფასურა და თქვენ ხართ ის ხელისუფლება, რომელმაც საწვავის ფასი მაქსიმალურ ფასამდე გაზარდა. მე მეგონა მართლა მოხვედით აზრზე, გაიგეთ ვინ არის ბიძინა ივანიშვილი, გაიგეთ ვინ არის ქართული ოცნება და რა ვიხილეთ დღეს?! არცერთი სიტყვა სასამართლოზე, არცერთი სიტყვა იმ სასამართლოზე, სადაც თავიდან ბოლომდე, ყველა მოსამართლე არის დამონებული აღმასრულებელ ხელისუფლებას.“
ადა მარშანია: „ - რუსეთის ფედრაციის მიმართ ჩვენ გავიხედოთ უფრო პრაგმატულად, უფრო სერიოზულად და პრაქტიკულად. ეს არ ხდება. ეს პუტინი, ადამიანი, ვლადიმერი არის უძლიერესი, ძალიან რთული და მძიმე, ანგარიშგასაწევი ქვეყანა, ალბათ დიდი ხანი ასე იქნება... ჩვენთვის გაუგებარ ეკონომიკურ-პოლიტიკას აწარმოებს ჩვენი მთავრობა, რომელიც აგერ ბატონო, მოგისმინათ თქვენ ფორმალურად და აიკრიბა, წავიდნენ, ეტყობა საქართველოს პრობლემების გადასაწყვეტად გაეშურნენ თბილისში. არ არის ეს ნორმალური, როდესაც პარლამენტში წელიწადში ერთხელ პრეზიდენტი მობრძანდება, უნდა გაიმართოს ჩვენს შორის პარლამენტს, პრეზიდენტს, მთავრობას შორის საგნობრივი სერიოზული საუბარი და მთავრობა აი ასე გაქცეულია დარბაზიდან. ნამდვილად არ არის ეს მოსაწონი და შეგახსენებთ პარლამენტის წევრებო, რომ ბოლოსდაბოლოს აღვადგინოთ ჩვენ მთავრობის საათი ამ კედლებში, სირცხვილია! ჟენევაში ჩვენ ვერ მივიღებთ შედეგს, მანამ, სანამ არ მივიღებთ ჩვენს შედეგს მოსკოვში, გვინდა ეს ჩვენ თუ არა, მოგვწონს ჩვენ ეს თუ არა. ბოლოსდაბოლოს, ბოლოსდაბოლოს იგივე ლენინგრადში კი ბატონო, ლენინგრადში ვსწავლობდი მე არაჩვეულებრივ ქალაქია სხვათა შორის ბატონო გიგა ბოკერია, თქვენ სად სწავლობდით ვაშინგტონში? და ამიტომ უფრო პატრიოტი ხართ საქართველოსი? პუტინი გძულდეთ რა ჩემი საქმეა, გინდა გძულდეთ, გინდ არ გძულდეთ და საერთოდ პოლიტიკაში სიძულვილი, სიყვარული არ ვიცი მე, ბატონო ბოკერია თქვენ სად გასწავლეს ეგ ამბავი. პოლიტიკაში მე ვიცი ინტერესები, მე ვიცი პირველ რიგში ბატონო ბოკერია, რომ პუტინი არის რუსეთი ფედერაციის პრეზიდენტი... მინდა შეგახსენოთ - მე თქვენ და ეს უნდა გახსოვდეთ თქვენ, ყოველ წუთს სხვათა შორის და ისიც მინდა შეგახსენოთ, რომ მოწონთ მათ თუ არა, მთელი მსოფლიო ამ ადამიანს ელაპარაკება, რომელიც თვქენ ასე არ მოგწონთ, მაგრამ კიდევ ერთხელ შეგახსენებთ, რომ ეს პუწინი ადამკიანი ვლადიმერი არის უძლიერესი, ძალიან რთული და მძიმე ანგარიშგასაწევი მე ასე ვიტყოდი მე თქვენს შპარგალკებს ნუ მიგზავნით ადგილიდან. ანგარიშგასაწევი ქვეყანა. გუშინ მე ვიყავი სოფელ ტანძიაში, იქ უკვე დაფუძნდა და მუშაობს ლეგენდარული, მითიური, ვანდალური და ბანდიტური ოპრგანიზაცია "არემჯი გოლდი" იცოდეთ, რა გახდა ამ "არემჯი გოლდი-ს" გაჩერება, ვინ არის ამ "არემჯი გოლდი-ს" უკან ბიძინა ივანიშვილის საკუთრება არიო გვითხრეს, მერე გვითხრეს არ არიო.“
ირმა ინაშვილი: „ - დღევანდელი დღე მაგალითია იმისა, რომ აუცილებელია რეგლამენტის შეცვლა.  სიამაყით რომ იხსენებთ ჟვანიას დროინდელი რეგლამენტი გვაქვსო, ჟვანიას მერე ეპოქა შეიცვალა, პოლიტიკური პროცესები იცვლება, ახალი სტილის პოლიტიკოსები გამოდიან არენაზე, ყველა აქვს თვისი ტემპორიტმი, თავისი ხასიათი და შესაბამისად რეგლამენტიც საჭიროებს ცვლილებას. ეს ერთი, მეორე, მოგვწონს თუ არა ბ-ნი მარგველაშვილის საქციელი? ბ-ნო პარლამენტის თავმჯდომარევ თქვენ ჩვენი მასწავლებელი კი არ ხართ, რომ შეკითხვა ამ კონტექსტში დაგვისვათ, რა მოგვწონს და რა არა, დისციპლინაზე ელაპარაკეთ თქვენი უმრავლესობის წევრებს და ჩვენ ნუ მოგვიწოდებთ გავაკეთოთ კონკრეტული შეფასებები პრეზიდენტის ქცევასთან დაკავშირებით, მით უმეტეს, რომ არაფერი არაორდინალური არ მომხდარა“.

პრეზიდენტმა განაცხადა, რომ ვერ ხედავს დებატების აზრს მაშინ, როდესაც არ აქვს პოლემიკაში ჩართვის საშუალება. სხდომათა დარბაზიდან გამოსულმა საქართველოს პრეზიდენტმა მედიასთან 2-ჯერ გააკეთა განცხადება. გიორგი მარგველაშვილმა განაცხადა, რომ ის დაელოდებოდა, რა გადაწყვეტილებას მიიღებდა პარლამენტი. და თუ არ ექნებოდა დებატების საშუალება, ტელევიზორიდან ადევნებდა თვალყურს პარლამენტის მუშაობას. შემდეგ, კი  პრეზიდენტმა მიიღო გადაწყვეტილება, რომ აღარ შესულიყო დარბაზში. 
გიორგი მარგველაშვილი: „ - მე მივესალმე დებატების ფორმატს და ამის თაობაზე იყო დაანონსებული არაერთხელ. ჩემთვის ბუნებრივია, რომ პატივცემულ დეპუტატებთან მქონდეს საუბრის შესაძლებლობა და დებატების შესაძლებლობა. პრეზიდენტისთვის პასუხის გაცემას იმ კითხვებზე, რომელსაც სვამს პარლამენტი, როდესაც ამას პარლამენტი მიკრძალავს, მე შინაარსს ვერ ვხედავ. მასე შემიძლია ტელევიზორში ვუყურო ამ სხდომას. აქედან გამომდინარე, მე ველოდები, რომ პარლამენტი მიიღებს შესაბამის გადაწყვეტილებას და მომცემს შესაძლებლობას დებატების ფორმატში შევიდე პატივცემულ დეპუტატებთან. მე ველოდები, რომ ეს გადაწყვეტილება იქნება მიღებული“.

გიორგი მაგველაშვილი: „ - ის, რომ ეს დებატების ფორმატი იქნებოდა, ამის თაობაზე დაახლოებით ათი დღის განმავლობაში იყო დაანონსებული. ჩემი სურვილი, რომ დეპუტატებს ვუპასუხო, განპირობებულია ჩემი პატივისცემით მათდამი. სწორედ იქიდან გამომდინარე, მინდა რომ ბოლომდე პასუხი გავცე მათ კითხვებს. მედიას შეუძლია, ამოიღონ არაერთი შემთხვევა პრეზიდენტის პარლამენტში დებატების. ის, რომ დარბაზში უნდა ვიჯდე, არცერთი რეგლამენტით არ არის გათვალისწინებული. მინდოდა, მქონოდა ინტენსიური დისკუსია. სამწუხაროდ, პასუხების მოსმენა კითხვებზე ალბათ, მძიმე და ძნელი აღმოჩნდა. ყურადღებით დავაკვირდები დეპუტატების გამოსვლას და შემდეგ შევეცდები, ბუნებრივად, საზოგადოებას პასუხები გავცე“.

საზოგადოებრივი მაუწყებლის ხაზგასმით, „პრეზიდენტის გამოსვლის დღის მეორე ნახევარი უცნაურად მიმდინარეობს, თუ გავითვალისწინებთ იმას, რომ თავად მთავარი აქტორი წარდგა მოხსენებთ პარლამენტის წინაშე და უკვე დებატებს აღარ ესწრება და საბოლოოდ ამ პროცესიდან გამოვიდა ის, რომ  მარგველაშვილი პარლამენტის უარის გამო  ვერ ჩაერთო უშუალოდ დებატებში,  მან საკუთარი სურვილით უარი განაცხადა დასკვნით სიტყვაზე“. 

რუსთავი-2-მა ხაზი გაუსვა შემდეგს: „ უპრეცედენტო დღე პარლამენტის ისტორიაში - გიორგი მარგველაშვილმა მეხუთე და ბოლო მოხსენება პარლამენტში, მეოთხე პრეზიდენტის რანგში, პოლიტიკური დემარშით დაასრულა. მარგველაშვილი პირველი სახელმწიფოს მეთაურია, რომელმაც საკანონმდებლო ორგანო პროტესტის ნიშნად დატოვა. რეგლამენტის დაცვის მოტივით, საკანონმდებლო ორგანოს სპიკერმა, შემდეგ კი უკვე მმართველმა უმრავლესობამ სრული შემადგენლობით, პრეზიდენტს დებატების რეჟიმზე გადასვლაზე უარი უთხრა. პრეზიდენტის დემარშს კი ქართული ოცნების მხრიდან ბრალდებების კასკადი მოჰყვა, უმცირესობამ და ენმ-მ დარბაზი დატოვეს... ეს არის მართლაც პირველი შემთხვევა ქართული პარლამენტარიზმის ისტორიაში, როდესაც ქვეყნის პრეზიდენტი საკანონმდებლო ორგანოს ბოიკოტის და დემარშის ნიშნად ტოვებს.“ 

„იმედის“ აქცენტით, „ვიდრე პრეზიდენტი დატოვებდა სხდომათა დარბაზს, სიტყვიერი დაპირისპირება მოხდა გიორგი მარგველაშვილსა და ირაკლი კობახიძეს შორის. საქართველოს პრეზიდენტმა საკმაოდ მკაცრი ტონით მოითხოვა, რომ მას დაუყოვნებლივ მისცემოდა დებატებში ჩართვის საშუალება, რადგან, როგორც პრეზიდენტი ამბობს, მისი მისამართით გამოითქვა კონკრეტული ბრალდებები, შეკითხვები და ამას სჭირდებოდა პასუხი. მისთვის არ იყო დამაკმაყოფილებელი ის ფორმატი, რომ მას ექნებოდა შემაჯამებელი სიტყვის საშუალება“.
„მაესტროს“ მიხედვით, „პარლამენტში ხმაურიანი და სკანდალური გახლდათ მისი [პრეზიდენტის] მისვლა. სათქმელი თქვა, თუმცა შემდეგ ოცნების კრიტიკულ გამოსვლებზე პასუხი მოინდობა და დარბაზი დატოვა. მოულოდნელმა გადაწყვეტილებამ დეპუტატები საკმაოდ დააბნია და დიდხანს მსჯელობდნენ იმის შესახებ, რა უნდა ექნათ, გაყოლოდნენ პრეზიდენტს ამ თამაშში და გადაწყვეტილებაში, თუ რეგლამენტი დაეცვათ. ამასობაში გიორგი მარგველაშვილმა კიდევ ერთხელ თქვა სათქმელი მედიასთან და საკმაოდ ემოციურად. თქვა, რომ ის არ პირებდა დარბაზში დაბრუნებას, თუ ფორმატი არ შეიცვლებოდა და აღარც შებრუნებულა ისე დატოვა შენობა და შემდეგ უკვე  ქუთაისიც. მთავრობამ გაასწრო მას და ევროპელი დემოკრატები მიჰყვნენ დარჩნენ ქართული ოცნების წარმომადგენლები და პატრიოტთა ალიანსის წევრები.“
დეპუტატებმა პრეზიდენტის გამოსვლა სატელევიზო ჩართვებშიც შეაფასეს („იმედი“)

პრეზიდენტის გამოსვლის შესახებ დეპუტატებმა „ქრონიკის“ 17 საათის გამოშვებაში ისაუბრეს.
არჩილ თალაკვაძე: „ - მას ჰქონდა სამაოდ მოკლე მოხსენება იმასთან შედარებით, თუ რა დროც ჰქონდა მიცემული რეგლამენტით, პრაქტიკულად ნახევარიც კი არ გამოიყენა... იცოდა კარგად მთელმა საზოგადოებამ, რომ დებატების დღე იყო დადგეგმილი კანონმდებლობის, რეგლამენტის შესაბამისად, ეს ყველაფერი დამტკიცდა პარლამენტრის ბიუროზე… მისი მოთხოვნა, რომ ჩვენ დავარღვიოთ რეგლამენტი, რომ გავაკეთოთ გადახვევა რეგლამენტიდან, ჩემი აზრით, არ იყო მთლად საფუძვლიანი… უფრო მნიშვნელოვანი არის, რომ პრეზიდენტმა სამწუხაროდ თავის გამოსვლაში გამოტოვა ძალიან მნიშვნელოვანი საკითხები, ქვეყნისთვის სტრატეგიული საკითხები, როგორიც არის შეფასებები და მისი ხედვა ქვეყნის თავდაცვისუნარიანობასთან დაკავშირებით, მან არაფერი არ თქვა არჩილ ტატუნაშვილის სიცოცხლის ხელყოფასთან და ოკუპირებულ ტერიტორიაზე არსებულ მძიმე მდგომარეობასთან დაკავშირებით, მან არ ისაუბრა და არ შეაფასა ქვეყანაში ადამიანის უფლებათა დაცვის მდგომარეობა, რაც ძალიან მნიშვნელოვანია თითოეული ჩვენი თანამოქალაქისთვის, მან არაფერი თქვა ეკონომიკური განვითარების ძირითად კომპონენტებზე, რომელიც მნიშვნელოვანია. ერთადერთი, რაც თქვა, რომ მცირე ბიზნესი დიდი ბიზნესის ჩრდილში იმყოფებაო და მცირე ბიზნესზე არც კი მიმოიხილა ის ინიციატივები, რაც მთავრობას აქვს… მე, როგორც ერთ მოქალაქეს ჩვენი ქვეყნის, დამრჩა შთაბეჭდილება, რომ მისი გამოსვლა იყო უფრო მეტად პესიმიზმის, უიმედობის მომტანი ჩვენი საზოგადოებისთვის, რაც ძალიან სამწუხაროა… მე პირადად მქონდა მეტი მოლოდინი, რომ პრეზიდენტი სტრატეგიულ საკითხებზე უფრო სიღრმისეული შეფასებებით, თავისი ხედვებით მოვიდოდა, რაც მომავალზე იქნებოდა ორიენტირებული.”
მამუკა მდინარაძე: „ - კანონები ვერ შეიცვლება ვიღაცის ახირების საფუძველზე.. პრეზიდენტს ჰქონდა საშუალება გამოსულიყო 1 საათის განმავლობაში და ეს შანსი მან ვერ გამოიყენა... ადგა და შუა სხდომის დროს, შუა დებატებიდან გაიქცა ელემენტარულად და შემოთვალა, დააყანა ულტიმატუმი... პირველ რიგში არის პრეზიდენტი, დეპუტატი, უმაღლესი პოლიტიკური თანამდებობის პირი არის, რომ დაიცვას კანონი... მარგველაშვილმა ზუსტად იცოდა, რომ დღეს ეს ფორმატი ვერ შეიცვლებოდა... მარტივი ამბავია ის, რომ კანონის დარღვევაზე ულტიმატუმის დაყენება და საერთოდ კანონის გვერდზე გადადება არის წამგებიანი, გაქცევაც არის წამგებიანი, ამას ვერ ვიტყოდით, თუ ვერ მოვიფიქრებდით, რატომ იფიქრა ნამდვილად არ ვიცით. ყველა შემთხვევაში, ეს ჩვენი თვითმიზანი ნამდვილად არ იყო დღეს, მან პოლიტიკური თამაში აბსოლუტურად წააგო… ეს არის ადამიანი, რომელმაც გაამართლა სააკაშვილი გირგვლიანის შესახებ ბრალდებაში და პოლიტიკური უწოდა, ეს არის ადამიანი, რომელმაც ბოიკოტი გამოუცხადა საბოლოო ჯამში პოზიტიურად, მათ შორის - ვენეციის კომისიის მიერ პოზიტიურად აღირებულ პროცესს და ამ ყველაფრის მოსმენა მან არ ისურვა, არც შეწყალებებზე კითხვების პასუხის გაცემა და ის გაიქცა დარბაზიდან სამწუხაროდ“.
ნიკა მელია: „ - ძალიან სამწუხარო რამ მოხდა და ჯერ კიდევ ხდება. რეალურად ეს არის ილუსტრაცია იმ ყველაფრისა, რაც ხდება უკანასკნელი 6 წლის განმავლობაში. აი, ასე იმართება ქვეყანა უკანასკნელი 6 წლის განმავლობაში, გულახდილად გეუბნებით ამას… მე არ გერთვებით ახლა საქართველოს უმაღლესი საკანონმდებლო ორგანოდან, მე თქვენ გერთვებით ახლა საგიჟეთიდან. დიახაც, რეალურად შეიძლება ასე ითქვას. ეს არის ორგანო, რომელიც სარგებლობს ყველაზე დაბალი ნდობით საზოგადოებაში… ერთხელ ვიხილეთ კვირიკაშვილი როგორ გარბის კომიტეტის სხდომიდან გინებ-გინებით, ახლა ვიხილეთ ბატონი პრეზიდენტი და ორივე შემთხვევაში მწვავე კითხვები ისმოდა, უბრალოდ დავუსვი ბატონ პრეზიდენტს კითხვა, თუ ერთი საკითხის მიმართ რატომ იჩენს ორ განსხვავებულ მიდგომას. გრიფით-საიდუმლო რატომ მოხსნა დოკუმენტს 2013 წელს და იგივე სახის დოკუმენტს  რატომ არ ხსნის გრიფს  ახლა 2017 წელს ბატონი ჯანაშიას საქმეზე ვგულისხმობ... უსუსტესი გამოსვლა იყო...  არაფერზე არ ისაუბრა ფაქტობრივად, არაფერი არ თქვა და ყველაზე რეკორდულად მოკლე და შინაარსისგან დაცლილი ანგარიში იყო... რეალურად ქართული ოცნების ამ შემადგენლობამ დღეს აჯობა ჭკუაში ბატონ მარგველაშვილს და რაღაც ნებსით თუ უნებლიეთ ისე მოხდა, რომ ქართული ოცნების მიზნების განხორციელებას მე დავეხმარე, მაგრამ მწვავე კითხვა, რომელიც მე უნდა დამესვა ყველა შემთხვევაში, დავუსვი და ამან გამოიყვანა მწყობრიდან ბატონი მარგველაშვილი, მაგრამ ამ კითხვაზე პასუხის გაცემა მას აუცილებლად მოუწევს, ვინაიდან ის არის ქვეყნის პრეზიდენტი." 
სალომე ზურაბიშვილი: „ - მე ვიყავი კატეგორიულად წინააღმდეგი და გამოვთქვი ჩემი მოსაზრება, რამეთუ არ შეიძლება პრეზიდენტმა დაუყენოს ულტიმატუმი, რა საკითხსაც არ უნდა ეხებოდეს ეს, არ შეიძლება დაუყენოს ულტიმატუმი პარლამენტს. ეს არც პრეზიდენტის ინსტიტუტისთვის არ არის საკადრისი, არც პარლამენტის მიმართ არ არის სწორი მიდგომა და საერთოდ ეს სახელმწიფოსთვის დღეს რაც მოხდა, არის ძალიან ცუდი. ეს არის ჩვენი დამცირება საერთოდ, როგორც სახელმწიფოს…  ეს არის ჩვეულებრივი ფორმატი. სხვათა შორის, მე მახსოვს მხოლოდ ერთი პრეზიდენტი, რომელიც ასე გაიქცა. ეს იყო სააკაშვილი და სააკაშვილიც დაბრუნდა. არ ვიცი ჩვენი დღევანდელი პრეზიდენტი უარესი თუ არის, ეს არ ვიცი, მაგრამ საერთოდ ახლა ხუმრობის გარეშე იმას ვიტყვი, რომ არ შეიძლება ულტიმატუმის ენით უწყებათა შორის საერთოდ თანამშრომლობა… ძალიან ბევრი საკითხები გამორჩა. ძალიან ზერელე სიტყვა იყო… რეალურად, მე მგონი, არ იყო პრეზიდენტი ჩართული ბოლომდე ამ სიტყვის მომზადებაში, რატომ ვერ გეტყვით. მერე სცადა, რომ რაღაცა პატარა სკანდალით გამოვიდეს ამ მდგომარეობიდან.“
ოთარ კახიძე: „ - უმრავლესობამ რატომღაც გამოიჩინა ჩემი აზრით, არასაჭირო პრინციპულობა და პრეზიდენტს არ მისცა საშუალება, რომ დებატების მიმდინარეობის დროს ჩართულიყო და ეპასუხა დეპუტატებისთვის. სამწუხაროდ, უმრავლესობა არ გამოირჩევა ასეთი პრინციპულობით მაშინ, როდესაც ევროპული საქართველო მინისტრების დაბარებას ვაანონსებთ. ჩვენ ვეპატიჟებით აღმასრულებელ ხელისუფლებას პარლამენტში. რეგლამენტში არის პირდაპირი ვალდებულება მინისტრის, რომ მოვიდეს პარლამენტის წინაშე და გასცეს პასუხი ჩვენს კითხვებს, მაგრამ ამ ვალდებულებას ისინი არ ასრულებენ და საპარლამენტი უმრავლესობა შესაბამის ზომებს არ იღებს რეგლამენტის დასაცავად, ამიტომ რატომ არის ამ შემთხვევაში პრინციპული და თავისი გუნდის შემთხვევაში პირიქით რატომ იქცევა, ეს ჩვენთვის გაუგებარია. რაც შეეხება თავად პრეზიდენტის ჟესტს, პრეზიდენტმა ნამდვილად იცოდა, რომ პროცედურა იყო ისეთი როგორიც იყო და სოლიდური პოლიტიკური ფიგურები ასე, ჩემი აზრით, არ უნდა იქცეოდნენ... ქართული ოცნებაც ჯიბრში არ უნდა ჩადგომოდა… უფრო ამომწურავი და ყოვლისმომცველი უნდა ყოფილიყო ეს ანგარიში. ეს პასაჟები, მაგალითად, კრიმინალთან დაკავშირებით არაფერი არ უხსენებია საერთოდ. ამ დროს ეს არის ძალიან სერიოზული პრობლემა… ასევე, კორუფცია გახდა უკვე ჩვენი ყოველდღიურობა… ასევე, ბატონი თეიმურაზ ჯანაშიას პოლიტიკურ დევნასთან დაკავშირებით მას არაფერი არ უთქვამს… პოლიტიკოსს პირველ რიგში მართებს სოლიდურობა.“

დავით ბაქრაძის აზრით, პარლამენტში პრეზიდენტის გამოსვლის შეზღუდვა მოხდა (რუსთავი-2)
მას შემდეგ, რაც  პრეზიდენტმა დატოვა პარლამენტის შენობა, პროტესტის ნიშნად სხდომათა დარბაზი დატოვეს უმცირესობის წარმომადგენლებმაც.

დავით ბაქრაძე: „ - უმცირესობამ პროტესტის ნიშნად დავტოვეთ სხდომა, ვინაიდან მიგვაჩნია პრეზიდენტის გამოსვლის შეზღუდვა, იმ დღეს, როდესაც მიმდინარეობს პრეზიდენტის ყოველწლიური მიმართვა და პოლიტიკური დებატი, ამის გაკეთება პროცედურის მოშველიებით, რეგლამენტის მოშველიებით მიგვაჩნია, რომ არის არასწორი. პრეზიდენტს გააჩნია თმენის და თავშკავებულობის მაღალი ვალდებულება და სასურველი იყო, რომ პრეზიდენტი ნაკლებად ემოციური ყოფილიყო, მაგრამ ფუნდამენტურად არასწორად მიმაჩნია პრეზიდენტის სიტყვით გამოსვლის უფლების შეზღუდვა, ეს არ არის მხოლოდ საპარლამენტო, ამ დებატებს უყურებს ხალხი, საზოგადოება და ეს არის პირველ რიგში, ჩვენი ხალხის პატივისცემა, რომ მივცეთ მათ საშუალება მოუსმინონ პრეზიდენტსაც, პარლამენტარებსაც და თვითონ გამოიტანონ დასკვნა რატოა დღეს ქვეყანაში პრობვლემები, რა მდგომარეობაა და რა უნდ გაკეთდეს სამომავლოდ, ამიტომ მიმაჩნია, რომ ეს გადაწყვეტილება იყო ფუნდემანტურად არასწორი, თუმცა როგორც ყოფილი პარლამენტის თავმჯდოამრე, რომელსაც მევალებოდა რეგლამენტის დაცვა, გეტყვით, რომ რეგლამენტის და პროცედურების მიხედვით გადაწყვეტილება, რომელიც მიიღო ქართული ოცნების უმრავლესობამ,  პროცედურა იყო დაცული, მაგრამ არის მომენტები, როდესაც პროცედურის იქით არის საკითხის პოლიტიკური მნიშვნელობა, დღეს არის პრეზიდენტის ყოველწლიური მიმართვა პარლამენტში, დღეს არის შანსი, რომ მოსახლეობამ მოუსმინოს პრეზიდენტს, მოუსმინოს უმრავლესობას და უმცირესობას, მოუსმინოს მთავრობას, რომელმაც ისიც არ იკადრა, რომ 1 საათი შესვენებაზე დაეცდა და გაიქცნენ თავქუდმოგლეჯით ქუთაისიდან, რომ ძალით ჩამოვიდნენ ქუთაისში და 1 საათზე მეტი არ უნდათ ხოლმე გაჩერება როგორც წესი. მთავრობა წავიდა. ეს იყო შანსი ჩვენი მოსახლეობისთვის, ეს იყო პატივისცემა მოსახლეობისთვის, რომ ყველას ეთქვა სათქმელი პრეზიდენტსაც, მთავრობასაც, უმრავლესობასაც და უმცირესობასაც, ჩვენ ვიხილეთ სურათი, როდესაც პრეზიდენტს არ მიეცა გამოსვლის საშუალება... როგორც წესი უმრავლესობა აქამდეც გაურბოდა ხოლმე დებატს პრეზიდენტის გამოსვლის შემდეგ და როგორც ჩანს, დღეს მათ დიდი დოზით მოუვიდათ და გაუჭირდათ გადახარშვა.“
ზვიად ძიძიგურის განცხადებით,  ძალიან ცუდი სანახავია გაქცეული პრეზიდენტი (რუსთავი-2)

ზვად ძიძიგურმა „კურიერის“ 18 საათის გამოშვებაში ისაუბრა.

ზვიად ძიძიგური: „ - ძალიან ცუდი სანახავია გაქცეული პრეზიდენტი. ეს კარგ ხასიათზე არ მაყენებს, პრეზიდენტი მარგველაშვილი გამოირჩევა იმით, რომ მუდმივად ყველას მოუწოდებს ინსტიტუციებისადმი პატივისცემისაკენ, კანონის პატივისცემისაკენ და რეგლამენტში შავით თეთრზე გაწერილი იყო რეგლამენტის ფორმატი და მან მოითხოვა, რომ ეს რაღაც მეორე ხარისხოვანი, კანონზე თქვა სასაწრაფოდ შეცვალეთ ისე, როგორც მე მინდა, თორემ ისე არ მივიღებ მონაწილეობას. ეს არის ცუდი დამოკიდებულება პარლამენტის მიმართ... პარლამენტის თავმჯდომარე არ არის კანონის შემცვლელი ერთპიროვნულად, არ შეუძლია, ეს არის პარლამენტი და საკომიტეტო მოსმენა უნდა ჩატარდეს სამჯერ, შემდეგ პლენარულ სხდომაზე სამჯერ უნდა გავიდეს და კანონი მხოლოდ ასე იცვლება, პარლამენტსაც მხოლოდ ასე შეუძლია შეცვლა, ამიტომ ვფიქრობ... ამ ხნის კაცი ვარ, 88 წლის შემდეგ ჯერ ეროვნულ მოძრაობაში ვიყავი ჩართული, შემდეგ პოლიტიკაში, ესეთ რამეს არ მოვსწრებივარ, რომ ესე თავქუდმოგლეჯილი იმის გამო, რომ კრიტიკული აზრები ითქვა შენი საქმიანობის მისამართით, ესე გაიქცე ქვეყნის პირველი პირი, არ შეიძლება ამის გაკეთება და ეს არის ცუდი, რაც პრეზიდენტმა მარგველაშვილმა გააკეთა... მეხუთედ მოვიდა ანგარიშის წარსადგენად, პირველად ხომ არ მოსულა?... ძალიან ცუდი სანახავია გაქცეული პრეზიდენტი.“

ეკა ბესელია: ვისურვებდი, რომ  ახალი პრეზიდენტი პატივს სცემდეს იმ მანდატს, ინსტიტუციას, პარლამენტს,  წესებს, რომლითაც ჩვენ ყველანი ვცხოვრობთ (რუსთავი-2)

ეკა ბესელია: ვერ დავინახე ის პრინციპი, რაზეც ხშირად თვითონ მოგვიწოდებს ხოლმე და ეს არ არის საკითხი, რომელიც ხშირად ისმის ხოლმე, რომ თქვენ დაუპირისპირდით პრეზიდენტს იმიტომ, რომ ის მთიდან ბარში არ ჩამოვიდაო, როგორც ეს რომან გოცირიძემ თქვა. ეს არ არის მარტივი საკითხი -  სასახლე თუ სხვა შენობა, ეს იყო სწორედ იმ მორალური პრინციპების საკითხი, რომელიც ავლებდა ზღვარს წარსულსა და მომავალს შორის... 119 დღე  ვიდექით ჩვენ -  პრეზიდენტი სააკაშვილი რომ იმ სასახლეში არ შესულიყო,  და ვიდექით იმ სასახლესთან იმიტომ, რომ ის იყო სიმბოლო უსამართლობის და როცა ამ სიმბოლოს ვიცავდით ჩვენ, რომელიც გვინდოდა, რომ ყოფილიყო ხალხის სამსახურში ჩამდგარი ინსტიტუცია... ამის შემდეგ როცა ჩვენს მიერ არჩეული პრეზიდენტის პირველი გადაწყვეტილება იყო სწორედ იმ ზღურბლის გადაბიჯება, რაც ჩემთვის იყო იმ პრინციპების დარღვევა, რისთვისაც ვიბრძოდით. ეს იყო ჩემთვის ერთ-ერთი მაგალითი სწორედ პრინციპებზე უარის თქმის და მორალური არჩევანის დროს არჩევანის გაკეთება იმის სასარგებლოდ, რაზეც ჩვენ მაშინ ერთად უარი ვთქვით. ეს არის ორმაგი სტანდარტი... მე ვისურვებდი, რომ  ახალი კონსტიტუციური ცვლილებების მანდატით როცა გვეყოლება ახალი პრეზიდენტი, ის პატივს სცემდეს იმ მანდატს, ინსტიტუციას, პარლამენტს, იმ წესებს, რომლითაც ჩვენ ყველანი ვცხოვრობთ.“

ზაქარია ქუცნაშვილი:  პრეზიდენტის გამოსვლა კონსტრუქციულად მივიჩნიე იმის გამო, რომ ბევრი შეფასება სწორი იყო (რუსთავი-2)
ზაქარია ქუცნაშვილი: „ - ვსაუბრობ  პრეზიდენტის გამოსვლისა და არა მისი პარლამენტიდან გასვლის შეფასებაზე. ის კონსტრუქციულად მივიჩნიე იმის გამო, რომ ბევრი მისი შეფასება სწორი იყო. მოგეხსენებათ, ჩემი საარჩევნო ოლქის, დუშეთის მუნიციპალიტეტის ამომრჩეველია და ამასთან ეს მისი ბოლო გამოსვლა იყო, რამაც მე, როგორც ადამიანი მაქსიმალურად ლოიალურად განმაწყო. ასე რომ, სკანდალი რომ  არ მოეწყო, ვფიქრობ, ჩემი გამოსვლის ბოლო შეფასებისგან თავს შევიკავებდი. ვიზიარებ იმ აზრს, რომ მთავარი გამოწვევის - ოკუპაციის წინააღმდეგ ქვეყნის საგარეო პოლიტიკა სწორად მიმდინარეობს. ერთის მხრივ, სტრატეგიული მოთმინების პოლიტიკა, ძალის გამოყენებისთვის საშუალების არმიცემა, ხოლო მეორეს მხრივ, არააღიარების პოლიტიკის გაგრძელება და შერიგების სამინისტროს ახალი ინიციატივები ქმნიან იმ  აუცილებელ წინაპირობებს, რაც სხვებისთვის გარყვნილ, ხოლო ქართველებისთვის ცხელი პრობლემის გადაჭრის წინაპირობებს წარმოშობს. თუ შევძლებთ შვეიცარელების ჩართულობით საქართველოს სახელმწიფოს, ანუ ეკონომიკური საფუძვლების გაკონტროლებას, ასევე ოკუპირებულ ტერიტორიებზე ადამიანის უფლებების დაცვისთვის ევროკავშირის დამკვირვებლების დაშვებას, ეს იქნება მორიგი წარმატება ქართული საგარეო პოლიტიკის. ამავდროულად, აუცილებლად უნდა აღვნიშნო ამ ტრიბუნიდან, რომ ოთხოზორიას და ტატუნაშვილის მკვლელებს მშვიდობიანი და სამართლიანი საქართველოს მართლმსაჯულება ელოდება. მკვლელებს განსხვავებული ეროვნება და პოლიტიკა ვერ დაიცავს, ტატუნაშვილის სხეულიდან ამოცლილი გული საქართველოს მისწრაფებას სამართლიანობისა და მშვიდობისკენ ვერ შეაჩერებს. 

ვიზირებ იმას, რომ საქართველოში ბიზნესი გათავისუფლდა ყოველვარი წნეხისგან, რომ "აწარმოე საქართველოში" პროგრამამ, სტარტაპების პრგრამამ, დანერგე მომავლის პროგრამამ, მაღალმთიანი რეგიონების განვითარების ფონდი, საპარტნიორო ფონდი, ახალი და მნიშვნელოვანი ინსტრუმენტებია ქართულ ეკონომიკაში. მთავრობის ეკონომიკური გუნდი ქუმსიშვილის და ბახტაძის თაოსნობით აქტურად ცდილობენ საქართველოს ეკონომიკის ზრდის ორნიშნიან მაჩვენებლამდე მიახლოებას, ლარიზაციის პროგრამა გასაგრძელებელია. საქართველო ბოლო 10 წლის მანძილზე პირველად მოწყდა მთავარი სავაჭრო პარტნიორის, მეზობელი თურქეთის ეროვნულ ვალუტასთან ქართული ლარის შესაბამისობის კურსს. დღეს 1 აშშ დოლარი 4 თურქული ლირა ღირს, მაშინ, როცა აშშ  დოლართან მიმართებაში მრავალი წლის განმავლობაში ქართული ლარი და თურქული ლირა ერთი კურსით კვორტირებდა. ვიზიარებ იმას, რომ ქართული ოცნების ხელისუფლების დროს ქართველმა მეწარმეებმა  200 მლნ-იანი საგარეო ბაზრიდან 2 მილიარდიან ბაზარზე მოიპოვეს წვდომა, რაც მხოლოდ ჩინეთთან თავისუფალი ვაჭრობის ხელშეკრულების დადების გამო ექსპორტის 9%-ით გაზრდას გამოიწვევს. მამუკა ბახტაძემ სწორედ ბრძანა, რომ დასაქმების და სიღარიბის შემცირების გზა მცირე და საშუალო ბიზნესის გაძლიერებაზე გადის. ამიტომაც, დამწყებთათვის სტარტაპების პროგრამა საგრანტო პროგრამები, დამატებით საგადასახადო შეღავათები, გამარტივებული საგადასახადო ადმინისტრირება, ცალკეული პროდუქტებთან მიმართებაში პროტექციული საგადასახადო პოლიტიკა კომპლექსურად უზრუნველყოფს მცირე და საშუალო ბიზნესის გაძლიერებას, ანუ ხალხისთვის საჭირო დასაქმებისა და შემოსავლების გარემოს შექმნას. 

მინდა მთავრობას მოვუწოდო, 2018 წელი გამოყენებული იქნას საპენსიო რეფორმის დასაწყებად. არ არსებობს სახელმწიფო პენსია, რაც საზოგადოებაში მისი ოდენობის მიმართ სამართლიანობის განცდას გააჩენს, პენსია, როგორც ოპოზიცია ბრძანებს, რომც გაორმაგდეს, ის ვერ გააქარწყლებსს საზოგადოებაში არსებულ უკმაყოფილებას. ასაკობრივი პენსია უნდა დაეფუძნოს ადამიანის შრომის შედეგებს და არა სახელმწიფოს წყალობას, ადამიანის შრომის შედეგებზე, ანუ გამომუშავების პრინციპზე დაფუძნებული და დაგროვილი პენსია უნდა გახდეს უზრუნველყოფილი სიბერის საფუძველი. რა თქმა უნდა, ეს არ ნიშნავს იმას, რომ სოციალური, ანუ საბაზისო პენსია საარსებო მინიმუმზე ნაკლები შეიძლება იყოს. იმედი მაქვს, რომ 2018-20 წლებში საქართველოს ეკონომიკური ზრდა მინიმუმ 7%-მდე გაიზრდება, რაც ბევრ ახალ შესაძლებლობას გააჩენს. აღარ შევეხები იმ სიკეთეებს, რასაც დაგროვებითი საპენსიო სისტემა მოიტანს. 

ვიზიარებ იმასაც, რომ საქართველოს დრამატული ცვლილებების ეპოქაში არ უნდა დაბრუნდეს. პრეზიდენტის ეს სიტყვები ოპოზიციას გამორჩა და არავის  არ უხსენებია დრამატული ცვლილებების ეპოქაში დაბრუნება  რას ნიშნავს. მეზობელ სომხეთში განვითარებული პროცესი საქართველომ 21-ე საუკუნის პირველ ასწლეულში გაიარა. ტყუილად ოცნებობენ ჩვენი ემიგრანტი პოლიტიკოსები რევოლუციის რეციდივზე, ამიტომაც ვიზიარებ გამოთქმულ აზრს, რომ საქართველო დრამატული ცვლილებების ეპოქაში არ უნდა დაბრუნდეს. პრეზიდენტმა ბრძანა, რომ არაფერი გაგიკეთებიათო საარჩევნო სისტემის და პოლიტიკური სისტემის გაძლიერებისთვის. მინდა ჩამოვთვალო ის ცვლილებები, რაც გავატარეთ: სახელმწიფოს დაფინანსებით ორგანიზებულ ღონისძიებებზე ავკრძალეთ აგიტაციის გაწევის უფლება, აგიტაციის გაადვილების მიზნით შენობა-ნაგებობების თანაბარი ხელმისაწვდომობის ახალი მექანიზმი შემოვიღეთ. ავკრძალეთ სახელმწიფო საკუთრებაში არსებული სატრანსპორტო საშუალებების გამოყენების უფლება არჩევნების დროს, დავადგინეთ საქართველოს პრეზიდენტობის კანდიდატის სტატუსთან შეუთავსებელი თანამდებობრივი მდგომარეობა, არც პრემიერს, არც მინისტრს აღარ აქვს უფლება ეკავოს თანამდებობა და ამავდროულად, იყაროს კენჭი პრეზიდენტის თანამდებობაზე. პარტიებისთვის 60 000 ლარიდან 300000 ლარამდე გავზარდეთ საჯარო ღონისძიების მოწყობის შედეგად ნებადართული შემოსვლის მიღების უფლება, შემოწირვის უფლება აღვუდგინეთ იურიდიულ პირებს, დაავდგინეთ, რომ შემომწირველი არ შეიძლება იყოს ის პირი, რომლის დამფუძნებელიც სახელმწიფოა თუნდაც 1%-იანი წილობრივი მონაწილეობით, 4-დან 3%-მდე შევამცირეთ კოალიციური მთავრობის სტატუსის მოსაპოვებელი ბარიერი, პარტიებს გავუორმაგეთ საბაზისო დაფინასნების ოდენობა, კრედიტის ნებისმიერ დროს აღების უფლება მივანიჭეთ.”

ირმა ინაშვილის თქმით, პარლამენტი ერთი პოლიტიკური ჯგუფის მიერ არის უზურპირებული (რუსთავი-2)
ირმა ინაშვილი: „ - პირველ რიგში, რაც დღეს ხდება, ეს არის მარაზმი, ჩვენ კიდევ ერთხელ გავხდით მოწმე იმისა, რომ პარლამენტი არის უზურპირებული ერთი პოლიტიკური ჯგუფის მიერ, ეს არის მდინარაძე, კობახიძე, მათიკაშვილი, ამ ტიპების ჯგუფი, რომლებიც ერთპიროვნულად იღებენ გადაწყვეტილებებს, არაფერი განსაკუთრებული დღეს პრეზიდენტს არ უთხოვია და ვთვლი, რომ ტრაგედიაა იმაში, თუ დებატების ფორმატისას პრეზიდენტი მოითხოვს დისკუსიაში ჩართვას, ისიც ეპიზოდურად, ამას არ სჭირდება არავითრი რეგლამენტის ცვლილებების განხორციელება, ამას სჭირდება უბრალოდ პარლამენტს თავმჯდომარის, როგორც სხდომის წარმმართველის კეთილი ნება და შეთანხმება ოპოზიციასთან და უმრავლესობასთან, მაგრამ ეს არის ხალხი, რომელსაც არავის აზრი არ აინტერესებს, გარდა თავისა, ეს არის პოლიტიკური ჯგუფი, რომელსაც უზურპირებული აქვთ პარლამენტი, ეზიზღებათ პრეზიდენტი, თავისივე არჩეული პრეზიდენტი და  არიან მუდმივ რეჟიმში ამ დაპირისპირების და დღეს ნაცვლად იმისა, რომ ჩვენი საზოგადოება, უკიდურესად გაჭირვებული ხალხი ამ დარბაზიდან ისმენდნენ რაიმე სასარგებლოს მათი ოჯახებისთვის და ქვეყნისთვის, ჩვენ ვხედავთ როგორ მიდის ბრძოლა - ვინ ვის მოუგებს და ვინ უფრო ძლიერია.

საკონსტიტუციო უმრავლესობა ჩვენი ტიპის ქვეყნისთვის არის დიდი ტრაგედია, რადგან ეს საკონსტიტუციო უზურპაცია ვერ გაითავისა სწორად ქართულმა ოცნებამ, მას იყენებენ დღეს ბოროტად, ხდება მაქსიმალურად ხელისუფლების უზურპაცია და ვეუბნები პირდაპრი ქართულ ოცნებას, ეს გაწყდება ერთ დღეს, რადგან ესე ეგონა იმ წინა რეჟიმსაც, რომ ბოლომდე გაჭყლიტავდნენ ოპოზიციას, ბოლომდე გადაუვლიდნენ საზოგადოებას, კონსტიტუციას ჯიბეში ჩაიდებდნენ, რაც ამათმაც გააკეთეს და იმათმაც, მაგრამ ეს საბოლოოო ჯამში დამთავრდა ხალხის ამბოხებით... ეს რეგლამენტიც შესაცვლელია და საერთოდ, აზროვნების ეს სტილია შესაცვლელი, რასაც ამკვიდრებენ მდინარაძე-კობახიძეების ამ ქვეყანაში, მე მიკვირს, საბჭოთა ეპოქას წესით არ უნდა მოსწრებოდნენ ეს ადამიანები და რატომ აზროვნებენ, როგორც ბოლშევიკები და კომკავშირლები, ეს აუხსნელია ჩემთვის… ჩვენ რა გვემართება, რომ პრეზიდენტი, პრემიერი, ამდენი პარლამენტის წევრი ერთ პატარა ქვეყანას ვერ ვუვლით, სირცხვილი არ არის?“
კახაბერ ოქრიაშვილი: ეროვნული ბანკი მსხვილი ბანკების გავლენის ქვეშ მოექცა („იმედი“)
კახაბერ ოქრიაშვილმა პარლამენტში გამოსვლისას ვრცლად ისაუბრა ეროვნული ბანკის პოლიტიკის, ჯანდაცვის სისტემის ეკონომიკის განვითარების, საპენსიო რეფორმის, ოკუპაციის შესახებ ისაუბრა  და პრეზიდენტს ბიზნესმენების ღვაწლის აღიარებისაკენ მოუწოდა.

კახაბერ ოქრიაშვილი: „ - ქვეყნის დემოკრატიული გარდაქმნის პროცესში, სანამ ინსტიტუციური მართვა ჩამოყალიბდება, ნიშანდობლივია ინსტიტუტების ფუნქციონირებაში ექსტრემალური გადახრების არსებობა და ამის ნათელი მაგალითია ეროვნული ბანკი. წინა წლებში ეროვნული ბანკის მართვაში შეინიშნებოდა ავტორიტარული მეთოდები და შესაძლოა, ეს გარკვეულწილად ეფექტურიც კი იყო. ჩვენთან არსებული კანონმდებლობით, ისე როგორც მთელს მსოფლიოში, ეროვნული ბანკი უნდა იყოს დამოუკიდებელი მარეგულირებელი ინსტიტუტი. ჩნდება ეჭვი, რომ კომერციულმა ბანკებმა მოიპოვეს გავლენა ეროვნულმა ბანკზე და ნაცვლად იმის, რომ ეროვნული ბანკი ჩამოყალიბებულიყო დამოუკიდებელ და ძლიერ ინსტიტუციად, ის მოექცა მსხვილი ბანკების გავლენის ქვეშ და იქცა გარკვეულწილად მათი პოლიტიკის გამტარებლად. რა მივიღეთ შედეგად. 2008 წლიდან ბანკებმა დაიწყეს აქტიური ინტერვენცია მათთვის არაპროფილურ ბიზნესსექტორებში მიუხედავად იმისა, რომ 2014 წლიდან ეროვნულმა ბანკმა გასცა მითითება, რომელსაც უნდა შეეზღუდა ბანკების მონაწილეობა არაპროფილურ ბიზნესში. 

დღეს სახეზეა შემდეგი მოცემულობა. პირველი, ბანკებს არ აქვთ მოტივაცია დააკრედიტონ გრძელვადიანი სესხებით ბიზნეს სექტორი, რადგან ასეთი სესხებიდან ნაკლები შემოსავალი აქვთ. მეორე, ბანკები ჩამოყალიბდნენ ბიზნესის კონკურენტებად, ოღონდ ეს კონკურენცია არის უთანასწორო, არათანაზომიერი ფინანსური რესურსებისა და ბიზნესინფორმაციის წვდომის პირობებში. შედეგად, ბიზნესი დამატებითი ინვესტიციებისგან თავს იკავებს, არ შედის ფინანსურ რისკებში და აფერხებს საკუთარ განვითარებას ანუ ვიღებთ ეკონომიკის დამუხრუჭების კლასიკურ მაგალითს. დიახ, ბიზნესს აღარ აქვს ხელისუფლების შიში, მაგრამ მას გაუჩნდა ბანკების შიში და ეს შიში არის პირველი მუხრუჭი. ფინანსურ სექტორში არსებული მდგომარეობა დიდწილად წნეხად აწვება მოსახლეობას. ხალხის შემოსავლების უდიდესი ნაწილი მიაქვთ ბანკებს, მიკროსაფინანსო ორგანიზაციებს, ონლაინსესხების კომპანიებს, აგრეთვე, ლომბარდებსა და კერძო იპოთეკარებს. 

მოვიყვან რამდენიმე ციფრს. ყოველი 1000-დან 700-მდე ადამიანს აქვს ბანკის ვალი და ამ ჭარბვალიანობის მაჩვენებლით მსოფლიოში მეორე ადგილზე ვართ. ქვეყანაში ჯამური წლიური შემოსავლის ანუ ჯამური ხელფასის 30%-მდე მიდის მხოლოდ საბანკო პროცენტის მომსახურებაზე. ამავდროულად, საშემოსავლო გადასახადი არის 20% ანუ ე.წ საშემოსავლო გადასახადი აღემეტება სახელმწიფო საშემოსავლო გადასახადს ერთ-ნახევარჯერ. ჯარიმებიდან, საკომისიოებიდან მიღებული შემოსავლები თითქმის გაუტოლდა საპროცენტო შემოსავლებს. უმოქმედო, ვადაგადაცილებული და ნეგატიური სესხების ჯამური რაოდენობა არის 1,3 მილიარდი ლარი. ბანკების მიმართ შიშმა სასოწარკვეთილებამდე მიიყვანა ჩვენი მოსახლეობა. დიახ, მოსახლეობას აღარ ეშინია მთავრობის, მაგრამ ეშინია ბანკების. 

ზემოთ აღწერილმა მდგომარეობამ გამოიწვია მოსახლეობის რეალური გაღატაკება, დაეცა მისი მსყიდველუნარიანობა, რაც იქცა ეკონომიკის მეორე მუხრუჭად. ჩვენი გათვლებით ეს ორი მუხრუჭი იწვევს ეკონომიკის ყოველწლიური ზრდის მინიმუმ 3%-იან დანაკარგს. დრო ჩვენ და ჩვენი მოსახლეობის საწინააღმდეგოდ მუშაობს. გვჭირდება მკვეთრი გადაწყვეტილებების მიღება და ქმედითი ნაბიჯების გადადგმა. მთავრობაში, პარლამენტში და პირადად მეც გაგვაჩნია ხედვები ამ პრობლემების გადასაჭფრელად. მათი მოგვარების გარეშე ნებისმიერი სამთავრობო ცვლილება, ინიციატივა ეკონომიკის ნაწილში, რეფორმა მიმართული გადასახადების შემცირებისკენ, თუ სასტარტო კაპიტალზე ხელმისაწვდომობის ზრდისკენ ხდება არაეფექტური. საბოლოო ჯამში მთელი რესურსი მაინც ბანკებისკენ მიემართება და რეალური ეკონომიკა ვერ ვითარდება. 

მხოლოდ მოკლე კომენტარი საპენსიო რეფორმაზე. იდეა კარგია, მაგრამ დღევანდელ მდგომარეობაში მგონია, რომ ერთადერთი ვინც იხეირებს, ისევ ბანკებია. 

მოკლედ, ჯანდაცვის სექტორზე. საყოველთაო ჯანდაცვის პროგრამა უდავოდ დიდი მონაპოვარია  და საჭიროა მისი განვითარება ორი მიმართულებით. პირველი, სამედიცინო სერვისების გაფართოება, მათ შორის მედიკამენტების კომპონენტის ხელმისაწვდომობის ზრდის კუთხით. მეორე, ხარჯების ოპტიმიზაცია სახელმწიფო და კერძო სექტორის მიერ კონსოლიდირებული შესყიდვის დანერგვით. ამ პროცესებს მნიშვნელოვნად შეუწყობს ხელს ადგილობრივი ფარმაცევტული წარმოების განვითარება, როგორც ეს შეძლეს და განახორციელეს მეზობელ თურქეთში. დადებითად ვაფასებთ კანონს თამბაქოს საზოგადოებრივ ადგილებში მოწევის აკრძალვის შესახებ. ეს ნორმა უდავოდ დადებითად აისახება მოსახლეობის ჯანმრთელობაზე.  არსებობს კვლევები, რომლის მიხედვითაც კარდიოვასკულარული დაავადებების შემცირება 30-40%-ით იწვევს მშპ-ს ზრდას 0,5-დან 1%-მდე. ლაპარაკია 200-300 მილიონ ლარზე ყოველწლიურად. 

ორიოდე სიტყვა სოფლის მეურნეობაზე. ჩვენ გვაქვს ღია ტიპის ეკონომიკა. ამასთანავე, უნდა ვიყოთ შედეგზე ორიენტირებულები და მოქნილები, განსაკუთრებულად, სუსტად განვითარებული დარგების მიმართ. ვფიქრობ, რომ სახელმწიფომ უფრო მეტად უნდა დაიცვას ადგილობრივი სოფლის მეურნეობის მწარმოებლები, არ უნდა შეგვეშინდეს სიტყვა პროტექციონიზმის. ამ კონტექსტში, შეგახსენებთ დასჯის მხრიდან ამჟამად მიმდიანრე პროცესებს, მიმართულს საკუთარი მწარმოებლების დაცვისკენ. ასაღორძინებელი და გასაძლიერებელია ის დარგები, რომლებიც ისტორიულად, სოფლად ქმნიდა სამუშაო ადგილებს, მაგალითად: შაქრის ჭარხლის, თამბაქოს, მარცვლოვანი კულტურების, ციტრუსის და ა.შ. წარმოება-გადამუშავება. ამ პროდუქციის რეალიზაციის პრობლემა არც ადგილობრივ და არც საგარეო ბაზრებზე არ არსებობს. მიგვაჩნია, რომ შესამუშავებელია დროებითი სუფისდირების სახელმწიფო პროგრამები ამ კულტურების წარმოების ხელშესაწყობად. მაგალითი, რომ მსგავსი პროგრამები წარმატებული იქნება, არის ყურძნის სუფიდირების პროგრამა, რომელმაც მევენახეობას მნიშვნელოვანი ბიძგი მისცა და ეს დარგი დღეს უკვე მზარდია ყოველგვარი სუფსიდირების გარეშე.

ყველას გვახარებს ტურისტული ინდუსტრიის წინსვლა. მყარი და გრძელვადიანი განვითარების კუთხით, ინფრასტრუქტურის განვითარებასთან ერთად, ამ დარგისთვის აუცილებელი პირობაა ჩვენი მოქალაქეებისა და ქვეყნის სტუმრების უსაფრთხოება. ბოლო წლებში, სამწუხაროდ შეინიშნება დანაშაულის მაჩვენებლის ზრდა. შსს-ს მონაცემებით, 2015 წელს იყო რეგისტრირებული 35 000 დანაშაული, ხოლო 2017 წელს ეს მაჩვენებელი გაიზარდა 38 000-მდე, ანუ გაიზარდა დაახლოებით 8%-ით. ჩვენი ამოცანაა, რომ არ ჩამოყალიბდეს დანაშაულის მყარი მზარდი ტენდენცია და აღნიშნული პროცესი კლებისკენ წავიდეს. ამისთვის, საჭიროა სახელმწიფომ განახორციელოს ქმედითი პოლიტიკა შემდეგი მიდგომებით: 

1) მიუღებლობა კრიმინალის მიმათ;

2) მიუღებლობა უსამართლობის მიმართ; 

3) მიუღებლობა ადამიანის უფლებების დარღვევის მიმართ.

მიუხედავად იმისა, რომ დანაშაული გაზრდილია 8%-ით, ჩვენ ვრჩებით უსაფრთხო ქვეყნების მსოფლიო ავანგარდში საპატიო მე-7 ადგილზე ნუმბეოს მონაცემებით, როგორც ყველაზე უსაფრთხო ქვეყანა. ეს ყველაზე უდავო მონაპოვარია და ამიტომ, მომავალშიც უნდა ვიზრუნოთ ჩვენი სამართალდამცავი სტრუქტურების მოტივაციის ზრდაზე. უნდა გვახსოვდეს, რომ როდესაც ჩვენ ვართ ზედმეტად ლოიალურები თუნდაც წვრილმანი დანაშაულის მიმართ, ამით ჩვენ ვარღვევთ მოსახლეობის დიდი ნაწილის კონსტიტუციურ უფლებას, იცხოვროს მშვიდ და უსაფრთხო გარემოში. 

ჩვენ ვართ პატარა ქვეყანა, გვაქვს პატარა ეკონომიკა და  ვერასდროს შევქმნით ისეთ შეიარაღებულ ძალებს, რომელიც გაუმკლავდება რეგიონში არსებულ გამოწვევებს. ეს არის მცდარი მიდგომა. ჩვენ უნდა გვყავდეს მცირე ზომის უაღრესად შეიარაღებული ძალები, რომლებიც უზრუნველყოფენ, რომ საქართველოს სამხედრო ძალით დაჩაგვრაც ძვირად დაუჯდება ნებისმიე მტერს. როდესაც ვამბობთ, რომ უნდა გავხდეთ ნატო-ს სამხედრო პოლიტიკური ალიანსის წევრი და მივიღოთ მისგან უსაფრთხოების გარანტიები, ამავდროულად, მზად უნდა ვიყოთ შევიტანოთ ჩვენი მნიშვნელოვანი წვლილი კოლექტიურ უსაფრთხოებაში.

რუსეთის მიერ საქართველოს ტერიტორიების ოკუპაცია ჩვენი საგარეო პოლიტიკისთვის კვლავ უსერიოზულეს გამოწვევად რჩება. ოკუპირებულ ტერიტორიებზე ხშირია ადამიანის უფლებების უხეში დარღვევა, ხდება ჩვენი მოქალაქეების გატაცება, მათი ქონების და სიცოცხლის ხელყოფა. ამ კონტექსტში დიდი მნიშვნელობა ენიჭება ჩვენთან ამ თანმიმდევრულ და საგარეო პოლიტიკას, რომელმაც უნდა უზრუნველყოს ქვეყნის უსაფრთხო განვითარება. 

ქართველი ხალხის და ხელისუფლების დიდი მიღწევაა ევროკავშირთან უვიზო მიმოსვლის ამოქმედება. ეს არის ევროატლანტიკური ინტეგრაციისკენ გადადგმული მნიშვნელოვანი ნაბიჯი. ჩვენ გვაქვს მხარდაჭერა ჩვენი პარტნიორი და მეგობარი ქვეყნების მხრიდან და ბოლოს, კვლავ მინდა ხაზი გავუსვა, რომ ეკონომიკას აშენებს და სამუშაო ადგილებს ქმნის მეწარმე და არა მთავრობა, ან ბანკი. ასეთ ადამიანებს სჭირდებათ სათანადო დაფასება და სახელმწიფოსა და საზოგადოების აღიარება. 

ბ-ნო პრეზიდენტო, დისტანციაზე, მიუხედავად იმისა, რომ თქვენს მიერ უამრავი დამსახურებული ადამიანი დაჯილდოვდა ბოლო წლებში, მათ შორის არ იყო არცერთი ბიზნესმენი, არც მსხვილი და არც წვრილი. ბ-ნო პრეზიდენტო ჩვენ გვინდა ავაშენოთ ეკონომიკა და არ ვახალისებთ ბიზნესმენებს? ჩვენ რეალობაში, როდესაც მეწარმე შექმნის კომპანიას და დაასაქმებს თუნდაც 20 ან 200 ადამიანს, ის უნდა იყოს დაფასებული და მისი წარმატება უნდა სათანადოდ აღიარებული და ფორმალიზებული სახელმწიფო ჯილდოს სახით. ეს არის უმაღლესი არამატერიალური მოტივაცია ამ ადამიანებისთვის. 

მინდა ოპტიმისტურად დავასრულო ჩემი გამოსვლა. ჩვენი ხელისუფლების და ხალხის წინაშე უამრავი სირთულეა, უამრავი პრობლემები გვაქვს. ვფიქრობ, რომ ყველა არსებული სირთულე უნდა განვიხილოთ არა როგორც დაუძლეველი ბარიერი, არამედ, როგორც გამოწვევა, რომლის გადალახვაც წინ წაიყვანს ჩვენს ხალხს და ჩვენს ქვეყანას. დიდი მადლობა.“
ახალი მემარჯვენეები აცხადებენ, რომ  მხარს გიორგი მარგველაშვილს დაუჭერენ („იმედი“) 
ერთიან კანდიდატზე ოპოზიცია მომავალ კვირას იმსჯელებს. ე.წ ამსტერდამის ჯგუფის მონაწილეთა ნაწილი კონსულტაციებში ჩართვას თავად მარგველაშვილსაც სთავაზობს. სამომავლო პოლიტიკურ გეგმებზე კონკრეტულ პასუხს პრეზიდენტისგან ელოდებიან ახალი მემარჯვენეები. მამუკა კაციტაძემ გიორგი მარგველაშვილს საპრეზიდენტო არჩევნებზე მხარდაჭერა ოფიციალურად გამოუცხადა. 

მამუკა კაციტაძე: „ - მოცემულობიდან გამომდინარე საუკეთესო ვერსია არის გიორგი მარგველაშვილი. ცოტა შეიძლება ღიმილის მომგვრელი იყოს ეს, ჯერ თავად არ უთქვამს და მე ვამბობ, მაგრამ ეს არის ჩვენი პოზიცია. აბსოლუტური კონსოლიდაცია არის უალტერნატივო საჭიროება იმისათვის, რომ საპრეზიდენტო არჩევნები იყოს რეალურად კონკურენტული“.

სიუჟეტის მიხედვით, „დღევანდელი გამოსვლის შემდეგ მარგველაშვილის პოლიტიკურმა რეიტინგმა ოპოზიციის ნაწილში იკლო. თავად პრეზიდენტი  სამომავლო პოლიტიკურ ამბიციებზე  დუმს. დღეს პოლიტიკოსთა ნაწილი ელოდა მისგან ერთგვარად წინასაარჩევნო კამპანიის დაანონსებას, თუმცა, როგორც ჩანს, გიორგი მარგველაშვილი ამისთვის სხვა ფორმატს არჩევს... ნაციონალური მოძრაობა ოპოზიციური კანდიდატებიდან ერთ-ერთი პირველი იყო, რომელიც ერთიან კანდიდატზე შეთანხმებას და მარგველაშვილის კანდიდატურას ლობირებდა. მარგველაშვილის გამოსვლის შემდეგ პარტიაში ამ საკითხზე კონკრეტული პასუხი აღარ აქვთ“. 

ნიკა მელია: „ - ერთი საათის წინ რომ გეკითხათ, შესაძლებელია, სხარტი პასუხი მქონოდა, მაგრამ ახლა იმდენად დაბნეულია ყველა, ვინც კი საქართველოს პარლამენტის ამ შენობაში იყო და ვინც კი უსმენდა მას და მის გამოსვლას, ამ გადმოსახედიდან წარმოუდგენლად მიმაჩნია“.

ნინო ბურჯანაძე: „ - მარგველაშვილთან დაკავშირებით მე არ ვარ დარწმუნებული, რომ ის ბოლომდე იბრძოლებს ივანიშვილის ხელისუფლების შესაცვლელად... არ გამოვრიცხავ არავითარ შემთხვევაში [ჩემს კანდიდატურას] , მაგრამ მე მზად ვარ იმ შემთხვევაში თუკი იქნება ჩემზე უკეთესი კანდიდატი ან თუნდაც ცოტათი ნაკლები, მაგრამ საერთო ოპოზიციური კანდიდატი, მე მზად ვარ ვიფიქრო ამ საერთო შეთანხმებასთან დაკავშირებით საერთო საქმიდან გამომდინარე.“

პოლიტიკოსთა უმრავლესობა პრეზიდენტისგან საარჩევნო კამპანიის დაწყებასთან დაკავშირებით ახალ გზავნილს საპარლამენტო გამოსვლისას ელოდა, თუმცა გიორგი მარგველაშვილი საკუთარ პოლიტიკურ გეგმებზე ჯერ დუმს.

ფიქრია ჩიხრაძე: „ - თუ იარსებებს ასეთი გეგმა, ამის გაცხადების აბსოლუტურად სხვა ფორმატები არსებობს.“
საპრეზიდენტო კანდიდატზე აქტიურად მსჯელობენ მმართველ გუნდში. კონკრეტული გადაწყვეტილება 11 მაისის ყრილობის შემდეგ გახდება ცნობილი. გავრცელებული ინფორმაციით, მმართველი გუნდი ფსონს სალომე ზურაბიშვილზე დადებს.

სალომე ზურაბიშვილი: „ - არ იყო კონსულტაციები და ამ საკითხზე საერთოდ, პასუხს რომ არ გაგცემთ, იცით კარგად.“
არჩილ თალაკვაძე: „ - უახლოეს პერიოდში ქართული ოცნება დაასახელებს კანდიდატს, რომელიც იქნება ღირსეული კანდიდატი გამარჯვების მაღალი შანსებით... როგორც გითხარით ქალ და კაც კანდიდატებს პოლიტიკაში არჩევნებში აქვთ თანაბარი შესაძლებლობა მონაწილეობის. ეს არის ის სტანდარტი, რომელსაც ქართული ოცნება იცავს“.

გუგული მაღრაძე ჭარბ წონასთან ბრძოლას იწყებს („მაესტრო“)

სიუჟეტის მიხედვით, „გუგული მაღრაძე ზედმეტ კილოგრამებთან ბრძოლას იწყებს, თუმცა არა დიეტით. ჭარბ წონასთან გამკლავებას დეპუტატი შესაბამისი კანონის ამოქმდებით გეგმავს. ტკიბილეულის გაძვირება და ჯანსაღი კვების ხელშეწყობა სკოლებში. გუგული მაღრაძის აზრით, სიმსუქნით გამოწვეული დაავადებების შემცირებაზე სახელმწიფომ აქტიურად უნდა იზრუნოს.“
გუგული მაღრაძე: „ - რა შეიძლება სახელმწიფომ გააკეთოს იმისთვის, რომ ჭარბწონიანობა არ იყოს პრობლემური? ამას უნდა კვლევა, ჯანდაცვის ორგანიზაციებში, ჯანდაცვის სფეროში მომუშვე ორგანიზაციებთან დავჯდებით, შევისწალვით რა მდგომარეობაა საქართველოში, რას სჭირდება გაუმჯობესება, არის ეს მხოლოდ ცნობიერების ამაღლების დონეზე, სჭირდება ამას რამე კანონი, რაიმე დადგენილება თუ რა?“
ნიკა მელია: „ - ესენი რაღაცას ლაზღანდარობენ... ამით ერთობიან, რეალურად ერთობიან, არც პენსიონერი, არც სოციალურად დაუცველი, არც ასიათასობით ადამიანი, რომელიც ქვეყანას ტყოვებს იმიტომ, რომ ლუკმა პური იშოვოს, არ აღელვებთ ამ ადამიანებს, ეს არის ჩემი გულწრფელი პასუხი“.

ლელა სტურუა: „ - საქართველოში სიკვდილის შემთხვევათა 94% გამოწვეულია არაგადამდები დაავადებებით, რომელთა ერთ-ერთი ძირითადი რისკფაქტორი არის ჭარბი წონა და სიმსუქნე... აუცილებელია, რომ ჯანსაღი საკვები იყოს უფრო ხელმისაწვდომი, უფრო დაბალი ფასით, ხოლო არაჯანსარი საკვები იყოს უფრო მაღალი ფასი. არაჯანსაღ საკვებში ამ შემთხვევაში, რაც მსოფლიო პრაქტიკაა,  პირველი ნაბიჯები რაც გადადგეს ეს არის შაქრის შემცველი სასმელი, შქრის დიდი რაოდენობით შემცველი საკვები, მათზე დაბეგვრა უნდა იყოს უფრო მაღალი განაკვეთით, ვიდრე ხილზე და ბოსტნეულზე.“
23 მაისს სტრასბურგის ადამიანის უფლებათა ევროპულ სასამართლოში საქართველოს მიერ რუსეთის წინააღმდეგ შეტანილ სარჩელზე დიდი პალატის მოსმენა გაიმართება (საზოგადოებრივი მაუწყებელი)

ქართულმა მხარემ სტრასბურგში განაცხადი რუსეთის ფედერაციის წინააღმდეგ 2008 წლის 11 აგვისტოს შეიტანა. სარჩელი 2008 წლის აგვისტოს საომარი მოქმედებებისა და შემდგომი ოკუპაციის დროს რუსი სამხედროების მონაწილეობით, მათი მხარდამჭერი ან სეპარატისტული რეჟიმის შეიარაღებული ფორმირებების მიერ რუსეთის ფედერაციის ეფექტური კონტროლის ქვეშ ჩადენილ ქმედებებს ეხება. განაცხადი შეეხება, სიცოცხლის უფლების დარღვევებს, წამების, არაადამიანური ან დამამცირებელი მოპყრობის, თავისუფლებისა და უსაფრთხოების საკუთრების,განათლების და გადაადგილების თავისუფლების დარღვევებს.

ლევან იზორია ისრაელში იმყოფება

საქართველო და ისრაელი თავდაცვის სფეროში ურთიერთობების გაღრმავებაზე შეთანხმდნენ. თანამშრომლობა სხვადასხვა სფეროს, განსაკუთრებით კი სამხედრო განათლების, რეზერვისა და სამობილიზაციო სისტემის მიმართულებებს ითვალისწინებს. ლევან იზორიას თელ-ავივში ოფიციალური ვაზიტის ფარგლებში, საქართველოსა და ისრაელის თავდაცვის მინისტრებმა ურთიერთგაგების მემორანდუმი გააფორმეს. დახვედრის ოფიციალური ცერემონიალის შემდეგ, დელეგაციებს შორის შეხვედრა გაიმართა. ოფიციალური ვიზიტის ფარგლებში, საქართველოს თავდაცვის სამინისტროს დელეგაცია ისრაელის ეროვნული უსაფრთხოების შესწავლის ინსტიტუტშიც იმყოფებოდა. ასევე  იგეგმება შეხვედრა ისრაელის ეროვნული უსაფრთხოების საბჭოს მდივანთან, დაგეგმილია იერუსალიმში ჰოლოკოსტის მსხვერპლთა მუზეუმის მონახულება.

ლევან იზორია: „ - ვაყალიბებთ ასევე სამუშაო  ჯგუფს, რათა ინტენსიურად  შევისწავლოთ ისრაელის როგორც  სამობილიზაციო, ისე რეზერვის სისტემა, განსაკუთრებით მიდგოემბი, რომლებიც საშუალო  განათლების ფარგლებში ისარელს  გააჩნია  სამოქალაქო თავდაცვის სწავლების  კუთხით.“ 
ეკონომიკის მინისტრის ნათესავის კომპანია სახელმწიფოსგან 700 000 ლარზე მეტს ფაროსანას წინააღმდეგ მიმართული  კამპანიისთვის მიიღებს (რუსთავი-2)
სიუჟეტის მიხედვით, კომპანია „ედლაინს“ სატენდერო  პირობები მინისტრთა კაბინეტის წევრთან კავშირის გამო მოარგეს და სასათბურე პირობები შეუქმნეს.  ოპოზიციამ ასევე დათვალა ის მილიონები, რომელიც მთავრობამ ფაროსანასთან საბრძოლეველად დახარჯა, შედეგი კი ჯერჯერობით არ არის.

შპს "ედლაინი" დიმიტრი ქუმსიშვილის ცოლის ახლო ნათესავს ირაკლი თევდორაშვილს ეკუთვნის და იმავე ჰოლდინგის ნაწილია, სადაც წლების წინ თავად ქუმსიშვილი მუშაობდა. საქართველოს მთავრობა ქუმსიშვილთან დაკავშირებულ კომპანიას სოლიდურ თანხას აზიური ფაროსანას წინააღმდეგ ბრძოლის საინფორმაციო კამპანიისათვის გადაუხდის.

დიმიტრი ქუმსიშვილი: მე გუშინ საღამოს შევიტყვე ტელევიზიიდან ტენდერის შესახებ, რომელზეც იყო საუბარი და ეს ტენდერი ჩატარებულია სრულიად გამჭვირვალე, კონკურენტულ გარემოში.“
ქუმსიშვილი უარყოფს, თუმცა ოპოზიციას ეჭვი, აქვს რომ ეკონომიკის მინისტრთან დაკავშირებულმა კომპანიამ ტენდერი სწორედ დიმიტრი ქუმსიშვილის ლობირებით მოიგო.  700 ათასლარიანი კამპანია კი რომელიც „ედლაინმა“ უნდა აწარმოოს დაგვიანებულია, რადგან მავნებელი მწერი დასავლეთ საქართველოს უკვე უტევს.

ნიკა მელია: „ - ტრაგედია ტრიალებს უკვე დასავლეთ საქართველოში, ვერ მოსპეს ფაროსანა მაშინ, როედსაც ეს შესაძლებელი იყო, მაგრამ ეს არის ერთი უბედურება, რომელშიც აღმოჩნდა მთელი ქვეყნის მოსახლეობა, ამ უბედურებაშიც ქუმსიშვილი შოულობს ფულს, 1 მლნ ლარამდე საკუთარი ოჯახის წევრს გაატანა სახლში, ნორმალურ ყველა სახელმწიფოში ნებისმიერი თავმოყვარე მინსიტრი გადადგებოდა დღესვე თანამდებობიდან.“
ტენდერი ფაროსანას საინფორმაციო კამპანიის წარმოებისთვის სურსათის ეროვნულმა სააგენტომ გამოაცხადა. სააგენტოში ამბობენ, რომ საინფორმაციო კამპანიის წარმოება დროულია.

თეა შველიძე: „ - გამარჯვებული კომპანიის გამოვლენა მოხდა ელექტრონული ტენდერის წესების და ვადების სრულად დაცვით. მავნებელის საწინააღმდეგო ღონისძიებები ახლა გადადის აქტიურ ფაზაში და გაგრძელდება ნოემბრის ჩთვლით“.

ოპოზიციის ნაწილი დარწმუნებულია, რომ 700 000 ლარი, რომელცი ქუმსიშვილთან დაკავშირებულ კომპანიას გამოეყო, წყალში გადაყრილი ფულია, ფაროსანას შემოსევით გამოწვეული მძიმე შედეგების  პრევენცია ახლა უკვე შეუძლებელია.
გიგი უგულავა: „ - ოქროს დრო არის გაშვებული, ნოემბრიდან მოყოლებული ტელევიზორში მთავრობის კეკლუცი კი არ უნდა ყოფილიყო, უნდა ყოფილიყო გამალებული კამპანია, რომ ახლა არის დრო. ჩათვალეთ, რომ ეს ფული, გარდა იმისა, რომ ნეპოტისტური და კორუფციულია არის უკვე წყალში გადაყრილი“.

ევროპულ საქართველოში დათვალეს და გაარკვიეს, რომ ბიუჯეტიდან მომავალში დასახარჯავ ფულთან ერთად უკვე გაფლანგულია მილიონობით ლარი, გამართეს არაერთი დახურული ტენდერი ან გააფორმეს გამარტივებული ხელშეკრულებები, შედეგად კი შეიძინეს პრეპარატები, რომელიც ვერ ან არ გამოიყენეს. ამ ფაქტებს ახალ ოპოზიცია დეტალურად იკვლევს. საეჭვო ტენდერებთან დაკავშირებით პასუხების მისაღბად აგრარული კომიტეტის თავმჯდომარე ოპოზიციას ურჩევს შესაბამის უწყებებს მიმართოს, ახლად გამოცხადებულ საინფორმაციო კამპანიასთან დაკავშირებით კი კითხვები ოთარ დანელიასაც აქვს.“
ოთარ დანელია: „ - ალბათ უკეთესი იყო ცოტა ადრე მომხდარიყო მასიური კომუნიკაციის კამპანია, თუმცა ადგილობრივი წერტილოვანი, კონკრეტულად სოფლებს და რაიონებს მორგებული კამპანია მიმდინარეობს ძალიან დიდი ხანი.“
„ედლაინში“ კითხვებს არ პასუხობენ, საკითხის გახმაურების შემდეგ მხოლოდ განცხადება გაავრცელეს და ქუმსიშვილთან კავშირების გამო სარგებლის მიღება უარყვეს:
"ჩვენ არ ვფიქრობთ, რომ რადგან დამფუძნებელი მინისტრს ნათესავია ჩვენმა მრავალწლიანი გამოცდილების მქონე კომპანიამ არ უნდა მიიღოს ტენდერსა თუ კონკურსში მონაწილეობა და არ შეასრულოს მომსახურეობა, რომელსაც დიდი მონდომებით წარმატებით არსრულებს და ავითარებს."

არასამთავრობო სექტორში კიომპანიის დამფუძნებლებს და ხელისუფლებას შორის კავშირებს ბოლო პერიოდში აქტიურად იკვლევენ.

ქეთევან ენუქიძე: „ - დიმიტრი ქუმსიშვილს დეკლარაციაში აქვს მითითებული, რომ ის არის თანამფლობელი კომპანიის რეშენალ სოლუშენსი, აქ მას ეკუთვნის 10% წილი, ხოლო 90% ეკუთვნის კვირის პალიტრას, ახლახანს იყო გამოცხადებული ტენდერი და კომპანია ტრი მედია ინტელიჯენსმა, რომლის მფლობელები არიან თევდორაშვილები და ზაზა ბუაძე, მოიგო ტენდერი დემპინგური ფასით, ტისუ პეიპერი, რომელსაც საკმაოდ დიდი შეავათები გაუწიეს პროექტი აწარმოე საქართველოს ფარგლებში“.

კომპანია „ედლაინის“ გეგმით, აზიურ ფაროსანასთან ბრძოლის მიზნით, საინფორმაციო კამპანია უახლოეს პერიოდში დაიწყება. სულ ჯამში საშიში მწერის წინააღმდეგ მთავრობა 50 მილიონის დახარჯვას გეგმავს. 

ახალგაზრდა იურისტთა ასოციაციამ საზოგადოებრივ მაუწყებელთან დაკავშირებით კვლევა ჩაატარა (საზოგადოებრივი მაუწყებელი)
კვლევაში საუბარია, თუ როგორ განკარგავს საზოგადოებრივი მაუწყებელი სახელმწიფო ბიუჯეტიდან გამოყოფილ თანხებს  და რამდენად ეფექტურია სამეურვეო საბჭო. კვლევის ავტორები პრობლემად ასახელებენ როგორც ბიუჯეტის სწორად ხარჯვის ნაწილს, ასევე იმას, რომ მათი თქმით, საზოგადოებრივ მაუწყებელს არ აქვს დამტკიცებული საშტატო განრიგი და შრომის ანაზღაურების განმსაზღვრელი წესი.

კვლევის ავტორებს საზოგადოებრივ მაუწყებელში უპასუხეს. მაუწყებლის გენერალური დირექტორის შეფასებით, კვლევა ბევრ მცდარ ინფორმაციას შეიცავს, რაც მიზნად ისახავს საზოგადოებრივი მაუწყებლის იდეის დისკრედიტაციას.

სულხან სალაძე:  „ - ამ კვლევის მიზანი იყო შეგვედარებინა ბაზარზე არსებული სხვა მოწყობილობების მიერ გაწეული ფინანსური ფასი მათი შემოსავლები, საზმაუ-ს დაფინანსება, მისი წილი და რეიტინგი და ის რომ ფინანსთა სამინისტროს აქვს აბსოლუტურად განსხვავებული მონაცემები რამდენი  თანამშრომელია საზმაუ-ში და თავად საზმაუ. ჩვენ გვაწვდის სხვა ინფორმაციას. ის გარემოება რომ ამ დრომდე რეალურად სამეურვეო საბჭოს მხრიდანა რ განხორციელებულა ეფექტური კონტროლი.  ეს არის მხოლოდ მცირედი ჩამონათვალი იმ საკითხების, რაც ნათლად მიუთითებს რომ საზმაუ-სთან დაკავშირებით მეტი კონტროლი და მეტი ყურაღება უნდა გაამახვილოს როგორც სამეურვეო საბჭომ, მისი უშუალო ვალდებულებაც არის ეს, ასევე  საქართველოს პარლამენტმა“.  

ვასილ მაღლაფერიძე: „ - მე კვლევას არ დავარქმევდი. ეს მიზნად ისახავს არასწორი ინფორმაციის და ფაქტების გავრცელების მცდელობაა, ძალიან იაფასიანი მცდელობა. ეს მიზნად ისახავს პირველი არხის, როგორც იდეის დისკრედიტაციას. საერთოდ, მასში ეჭვებია გამოთქმული, პირველი არხი და საზოგადოებრივი მაუწყებელი უნდა არსებობდეს თუ არა. ეს დაწყებულია ჯერ კიდევ იმ პერიოდიდან, როდესაც საზოგადოებრივი მაუწყებლის სამეურვეო საბჭოს წევრი იყო სულხან სალაძე. ყველას შეუძლია, დაინტერესდეს, რა სიხშირით დადიოდა და როგორ იღებდა მონაწილეობას საზოგადოებრივი მაუწყებლის მუშაობაში. როცა მოდიოდა, მაშინაც ძირითადად დაკავებული იყო პოპულისტური გამონათქვამებით. საზოგადოებრივი მაუწყებელი იბრუნებს იმ პოზიციებს, რომელიც სწორედ ასეთი ბატონების და კიდევ სხვათა გამოისობით წლების განმავლობაში იკარგებოდა.“
ადვოკატები აცხადებენ, რომ მათზე პროკურატურა და ფინანსთა სამინისტროს საგამოძიებო სამსახური ზეწოლას ახორციელებს (რუსთავი-2)

ადვოკატების ინფორმაციით, მათ საკუთარი საქმიანობის განხორციელებაში ხელს უშლიან. მათი ინფორმაციით, 2015 წელს საგამოძიებო სამსახურმა დაიწყო გამოძიება მათ მიერ დოკუმენტების შესაძლო გაყალბების ფაქტზე და სამი წლის შემდეგ საგამოძიებო ორგანოები ახლა ადვოკატებს აიძულებენ, აღიარონ დოკუმენტების გაყალბება. სამი უფლებადამცველი აცხადებს, რომ პროკურატურა მათთვის ბრალის წარსადგენად ემზადება, რისი საბოლოო მიზანიც ყველა ადვოკატის დაშინება და სახიფათო პრეცენდენტის შექმნაა.

ზაზა ხატიაშვილი: „ - ადვოკატს ავალდებულებენ, კლიენტი, რომ მოგიტანს შენ დოკუმენტს, წადი, ექსპერტიზა ჩუტარე და შემდეგ გააფორმე ხელშეკრულებაო. წამებში წყდება ადვოკატის აყვანა, ადვოკატმა ერთი თვე უნდა დახარჯოს, დაადასტუროს ეს დოკუმენტი ნამდვილია თუ არა, რომ ავადმყოფი პროკურორების, ვისაც ეს ავადმყოფური აზრი მოუვიდა თავში, როგორმე დააკმაყოფილოს.“
თბილისში, ქსნის ქუჩაზე მდებარე საცხოვრებელი კორპუსის სადარბაზოში  ხელყუმბარა იპოვეს

 თვითმხილველების ინფორმაციით, ხელყუმბარა ერთ-ერთი ბინის კართან იდო. ადგილზე განმნაღმველები მუშაობდნენ. ადგილობრივები უკვე დაკითხეს. ფაქტზე გამოძიება მიმდინარეობს. ასაფეთქებელი მოწყობილობა მე-3 სართულზე იპოვეს, იქ სადაც ცხოვრობს პოლიციელი. შსს-ს ინფორმაციით, ეს პიროვნება პოლიციაში 2005 წლის შემდეგ არ მუშაობს. ერთ-ერთი ვერსიით, ის აჟამად ბიზნესმენია.  ხელყუმბარა ექსპერტიზაზეა გადატანილი. საქმე მომხდართან დაკავშირებით აღძრულია 236-ე მუხლის მე-2 ნაწილით, რა გულისხმობს ცეცხლსასროლი იარაღის, ფეთქებადი ნივთიერების ან ასაფეთქებელი მოწყობილობის მართლსაწინააღმდეგო შეძენა- შენახვა-ტარებას. 
ხორავას ქუჩაზე მომხდარი მკვლელობის საქმეზე გამომძიებლები და კონფლიქტში მონაწილე მოზარდი დაკითხეს

პროკურორის ინფორმაციით, დაიკითხა მოწმე, რომელიც მნიშვნელოვან ინფორმაციას ფლობს კონფლიქტის დაწყებასთან დაკავშირებით.

საუბარი შეეხო ისევე, იმ ალტერნატიულ ექსპერტიზას, რომელიც  დაცვის მხარემ უნდა ჩაატაროს. საქმის პროკურორის თქმით, ნივთიერი მტკიცებულებები უკვე მზად არის ადვოკატებისათვის გადასაცემად. 24 აპრილის შემდეგ ნივთიერი მტკიცებულებები დაცვის მხარეს არ წაუღია. 

ზვიად ფხაკაძე: „ - 24 აპრილს, ვინაიდან მოგეხსენებათ, დასკვნა გაცემულია 23 აპრილს, მომდევნო დღეს, როდესაც იყო სხდომა, დავაფიქსირეთ პოზიცია, რომ მზად ვიყავით ნივთიერი მტკიცებულებები გადაგვეცა დაცვის მხარისთვის, მაგრამ მიუხედავად აღნიშნულისა, ჩემდა გასაკვირად, ვრცელდება ინფორმაცია, თითქოსდა ბრალდების მხარე არ აწვდის დაცვის მხარეს ნივთიერ მტკიცებულებებს, ამით ჭიანურდება, საექსპერტო კვლევის ჩატარება. ეს არის მტკნარი სიცრუე.“
ინგა შარაშენიძე: „ - ბრალდების მხარემ წარმოადგინა რამდენიმე სხდომის უკან ნივთმტკიცებები და გვითხრა ნამდვილად, რომ წავიღოთ, ჩვენ რამდენიმე დღეში წავიღებთ ნივთმტკიცებებს და ამავე თვეში წარმოვადგენთ ექსპერტიზის დასკვნას. ჩვენი მხარე ფიქრობდა, რომ მე-2 მხარეს უნდა წაეღო, ვინაიდან მეორე მხარე აცხადებს, რომ დაახლოებით თვის ბოლოს სურთ მათ ნივთმტკიცებები, ჩვენ წავიღებთ 1-ლი სავარაუდოდ, ნივთმტკიცებებს.“ 

სასამართლო განაჩენს მაისის ბოლოს საქმეზე  გამოაცხადებს. 
თბილისის საკრებულო გამოდის ინიციატივით, რომ ვარდების რევოლუციის მოედანს პირველი დემოკრატიული რესპუბლიკის მოედანი ეწოდოს
საკრებულოს უმცირესობა უმრავლესობის ინიციატივას მხარს არ უჭერს. 
მარიკა დათუკიშვილი: „ - ვარდების რევოლუციის შემოქმედი არის მიხეილ სააკაშვილი, მაგრამ ვარდების რევოლუცია არ არის მხოლოდ მიხეილ სააკაშვილის მონაპოვარი, ს არის ქართველი ხალხის მონაპოვარი, დღეს ქართული ოცნების უმრავლესობას ზუსტად ეს სურს, რომ რევანში განახორციელონ 2003 წლის ვარდების რევოლუციის მონაპოვარზე, იმ სწორ მიმართულებებზე, რომლებსაც წლების განმავლობაში ეს ქვეყანა ახორციელებდა“. 

გიორგი გაბაშვილი: „ - ინიციატივა ვარდების მოედნისთვის სახელი გადარქმევაზე არის ძალიან ვიწროპარტიული, იაფფასიანი პოლიტიკური აქტი.“ 

თინათინ ნიბლოშვილი: „ - 26 მაისს სწორედ 100 წელი ხდება 1-ლი რესპუბლიკის გამოცხადებიდან, გაუგებარია ამ ნაწილში პოლიტიკურ კონტექსტზე საუბარი, რაიმე პოლიტიკურ მიზნებზე საუბარი, განსაკუთრებით იმ პოლიტიკური ძალისგან, ვინც პრაქტიკულად დღეს საუბრობს, რომ ჩვენ ვშლით ისტორიას, მაშინ როდესაც პარტიულ ზეიმად აქცია გიორგობა.“ 

კახი კალაძემ აღნიშნული ინიციატივა მოიწონა.
კახა კალაძე: „ - ჩვენ ამ წამოწყებას რა თქმა უნდა, მივესალმებით. თქვენ იცით, რომ წელს ჩვენ აღვნიშნავთ ჩვენი დამოუკიდებლობის 100 წლის იუბილეს და იმედს ვიტოვებ, რომ საზოგადოება მხარს დაუჭერს ამ ინიციატივას.“
უმრავლესობას, ასევე, სურს, რომ ქუჩების ნაწილს დაერქვას იმ საზოგადო მოღვაწეთა სახელები, რომლებმაც დამოუკიდებლობის დეკლარაციას მოაწერეს ხელი.
თბილისში მეტრო 3 მაისს არ გაჩერდება
მეტრო ჩვეულ რეჟიმში იმუშავებს. თბილისის სატრანსპორტო  კომპანიამ მემანქანეების გაფიცვის  მოთხოვნა სასამართლოში გაასაჩივრა.  ახლა კომოპანიას სასამართლოს  მიერ განსაზღვრული 1-თვიანი  ვადა აქვს იმისთვის, რომ  მეტროს თანამშრომლებთან მოლაპარაკებები აწარმოოს. კომპანიის ხელმძღვანელის განცხადებით,  მეტროს მემანქანეების მოთხოვნებთან დაკავშირებით მუშაობენ და იმედი აქვთ, რომ ყველაფერი  მოლაპარაკების გზით  მშვიდობიანად გადაწყდება. მისივე თქმით, მეტროს გაჩერების საფრთხე არ არსებობს, რადგან კომპანიაში ყველა მიმართულებითაა რეზერვი. საკითხს მთავრობის დღევანდელ  სხდომაზე თბილისის მერიც გამოეხმაურა. კახა  კალაძის თქმით,  მიუღებელია ულტიმატუმის ენით საუაბრი.  მისივე განცხადებით, ძალიან მნიშვნელოვანია  ის შრომა, რასაც ის ადამიანები ეწევიან, თუმცა  არსებული ეკონომიკური მდგომარეობის  გათვალისწინებით ხელფასების მატება შეუძლებელია. 

კახა კალაძე: „ -  სრულებით მიუღებელია, რომ ეს ადამიანები და კონკრეტულად პროფესიული კავშირის წევრები  საუბრობენ სატრანსპორტო კომპანიისა და მუნიციპალიტეტის სახელით და ულტიმატუმით ენით ელაპარაკებიან არა მხოლოდ მერიას, დედაქალაქის მოსახლეობას. ამ ადამიანებს შეუძლიათ, ისაუბრონ საკუთარ გადაწყვეტილებებსა და განსახორციელებლე ღონისძიებებზე, რა თქმა უნდა, თუ ეს კანონს  არ ეწინააღმდეგება, მაგრამ მეგობრებო, მეტრო გაიხსნება თუ არ გაიხსნება, ამ გადაწყვეტილებას ვიღებ მე და დედაქალაქის მთავრობა“. 

მამუკა კობახიძე: „ - მეტროს გაჩერებას და პარალიზებას საფრთხე არ ემუქრება. კომპანიაში არიან დასაქმებულნი  სხვა თანამშრომლები, რომლებიც წარმოადგენენ გარკვეულ რეზერვს.  კომპანია დახლოებით 5-6 თვის განმავლობაში ამზადებს სხვადასხვა რეზერვს, ჩვენ ეს რესურსები გაგვქჩნია, თუმცა ჩვენ იმედი გვაქვს, რომ მოლაპარაკებების გზით გადაწყდება და აღნიშნული ესკალაცია არ მოხდება. გაფიცვის მოთხოვნა არ წარმოადგენს  სრული  უმრავლესობის მოთხოვნას. ვისაც ექნება გამოცდა  ჩაბარებული და  ვისაც აქვს ამაზე დაშვება, მხოლდო და მხოლოდ ისინი იმუშავებენ.  კომპანიაში ყევლ ამიმართულებით არის  რეზერვი.“ 

ნინო ლომჯარია: „ - გაფიცვა არის ყველა  დასაქმებულის უფლება, შესაბამისად,  დასაქმებულებს შეუძლიათ, გამოიყენეონ აღნიშნული უფლება და ჩემი აზრით, მნიშვნელოვანია, რომ ორივე მხარემ, როგორც დამსაქმებელმა, ასევე  დასაქმებულმა ორგანიზება გაუკეთოს დიალოგს და განიხლონ საკუთარი პოზიციები. ჩვენ რა  თქმა უნდა შეგვიძლია, ჩავერთოთ  იმ შემთხვევაში, თუ  დასაქმებულები  მიიჩნევენ, რომ მათი  უფლება, მათ შორის გაფიცვის უფლება იქნება დარღვეული.“ 
თბილისის ყოფილმა მერმა პოსტის დატოვებამდე ცოტა ხნით ადრე ვერეს ხეობაში მასშტაბური მშენებლობის ნებართვა გასცა (რუსთავი-2)

სტიქიური უბედურების ზონას მრავალსართულიანი კორპუსის მშენებლობისთვის ამზადებენ, თუმცა მშენებლობის ნებართვა ხეობის ტერიტორიაზე მხოლოდ კონკრეტულ ჯგუფს აქვს. საბოლოო გადაწყვეტილება ახალ მერს კალაძეს ეკუთვნის. მრავალსართულიან შენობას სპეციალისტების დასკვნით აკრძალულ ტერიტორიაზე კომპანია გამა აშენებს, რომელსაც ქართულ ოცნებასთან დაახლოებული პირი ლობირებს. ეს ვერეს ხეობის ის ნაწილია, რომელიც 13 ივნისის სტიქიის დროს მნიშვნელოვნად დაიტბორა, ამის გამო 1 წლის წინ მერიამ მდ. ვერეს მიმდებარედ მშენებლობა აკრძალა, თუმცა აღმოჩნდა, რომ დედაქალაქის მთავრობის ეს ბრძანება გამონაკლისებს გულისხმობს.

ირაკლი ნადირაძე: „ -  არ გამოვრიცხავ, რომ მერიის კონკრეტულ მაღალჩინოსნებთან ყოფილიყო მოლაპარაკება და გარკვეული თანხის სანაცვლოდ მომხდარიყო აქ მშენებლობის ნებართვის  გაცემა.“
განკარგულება მერმა თავად დაარღვია, დავით ნარმანიამ 2016 წელს სტიქიური უბედურების ზონაში  10-სართულიანი კორპუსის მშენებლობის ნებართვა გასცა. დოკუმენტი ახალმა მერმა საკუთარი ბრძანებით გაამყარა და ხეობის ამ ზონაში მშენებლობის ნებართვა მხოლოდ კონკრეტული პირებისთვის დააკანონა. 

დიდი ალბათობით ვერეს ხეობაში გამა10-სართულიანი კორპუსის მშენებლობის ნებართვას საბოლოოდ მოიპოვებს, მაშინ, როდესაც იგივე ტერიტორიაზე გასულ წელს მერიამ სხვა პირს შენობის აშენებაზე კატეგორიული უარი უთხრა.

თბილისის საქალაქო სასამართლო მსჯელობს, არის თუ არა პრეზერვატივებზე დატანილი სტიკერები არაერთიკური რეკლამა

მოდავე მხარე თბილისის მერიის ზედამხედველობის სამსახურია, მოპასუხა კი შპს აი ისა. მერია საწარმოსთვის ჯარიმის დაკისრებას და პრეზერვატივების გაყიდვიდან ამოღებას ითხოვს. სასამართლომ უკვე მოუმსინა მხარეებს, გადაწყვეტილებას 4 მაისს გამოაცხადებენ - დააჯარიმოს თუ არა ინდმეწარმე ანა გაჩეჩილაძე და დააკმაყოფილოს თუ არა თბილისის მერიის ზედამხედველობის სამსახურის სარჩელი, რომლითაც ისინი ითხოვენ, რომ დაჯარიმდეს ანა გაჩეჩილაძე და ასევე გაყიდვიდან ამოიღოს პროდუქცია, რომელიც მათი მხრიდან გახდა სადავო.  ეს არის პრეზერვატივები და პრეზერვატივებზე დატანილი სტიკერები. როგორც მერიის ზედამახედველობის სამსახურის წარმომადგენელი სასამართლო პროცესზე განმარტავდა, პრეზერვატივებზე დატანილი სტიკერები შეურაცხყოფს ადამიანთა რელიგიური გრძნობებს, ეთიკურ ნორმებს და ის არასათანადო რეკლამაა.
ანა გაჩეჩილაძე და მისი ინტერესების დამცველები ამბობენ, რომ პრეზერვატივებზე დატანილი სტიკერები, რომლებიც გარკვეულ ისტორიულ ფრაზებს მოიცავს, არის სიტყვის და გამოხატვის თავისუფლება და მისი შეზღუდვა დაუშვებელია.

გიორგი მშვენიერაძე: „ - ჩვენთვის მნიშვნელოვანია, რომ ანა გაჩეჩილაძეს ჰქონდეს საკუთარი გამოხატვის თავისუფლება… არსებობენ ადამიანები, რომლებსაც ეს მოსწონთ და ყიდულობენ და იქიდან გამომდინარე, რომ თქვენ არ მოგწონთ, არ შეიძლება ამ ადამიანებს წავართვათ პროდუქციის შეძენის და ???, ეს არის პრინციპი დემოკრატკიული სახელმწიფოსი და ამას პატივი უნდა ვცეთ ყველამ. მეც და თქვენც.“
ზუგდიდის ცენტრში ოქროს ბირჟა გაძარცვეს

ნიღბიანი მამაკაცი, რომელიც თვითმხილველების თქმით, დანით იყო შეირაღებული მოვაჭრეებს დაემუქრა და ერთ რიგზე დახლებზე განთავსებული ოქროს ნაკეთობები და სხვა ძვირფასეულობა გაიტაცა. თვითმხილველთა განცხადებით, დაჭრილია საპატრულო პოლიციის ერთი თანამშრომელი. მას ჭრილობა მუცლის არეშე აქვს მიყენებული. 
ქობულეთში მენინგოკოკცემიით 5 წლის ბავშვი გარდაიცვალა
როგორც აჭარის საზოგადოებრივი ჯანდაცვის ცენტრში აცხადებენ, შემთხვევა გვიან ღამით მოხდა.  გარდაცვლილის ოჯახის წევრებზე ბაღის აღსაზრდელებსა და პედაგოგებზე მიმდინარეობს მეთვალყურეობა. აჭარაში წელს მენინგოკოკცემიით გარდაცვალების ერთი შემთხვევა დაფიქსირდა.

ბათუმის საპატრულო პოლიციის თანამშრომლებს მოქალაქეები ფიზიკურ შეურაცხყოფასა და კუთხური ნიშნით დისკრიმინაციაში ადანაშაულებენ (რუსთავი-2)

არსებული ინფორმაციით, გიორგი და ლაშა ანდრიაძეებსა და მათი მეგობარ გელა კორტავას საპატრულო პოლიციის თანამშრომლებმა ბათუმის ერთ ერთ ქუჩაში საბუთები მოსთხოვეს და დაუმორჩილებლობის ბრალდებით წინასწარ დაკავების იზოლატორში გადაიყვანეს. სასამართლო პროცესი 2 მაისს გაიმართა. მოსამართლემ სამივე მათგანი ადმინისტრაციულ სამართალდამრღვევად სცნო და ორ მათგანს 300, ხოლო გიორგი ანდრიაძეს 1000 ლარიანი ჯარიმა დააკისრა.

გიორგი ანდრიაძე: „ - ვიდეომასალა არის, ყველას შეუძლია ნახოს, ელემენტარული აგერ ჩანს, რომ 2 ადამიანზე 300 ლარიანი ჯარიმა, ჩემზე 1000 ლარიანი ჯარიმა, ყოველთვის სულ ჯარიმა, ჯარიმა,  ჩემი ქვითრები რომ ამოიღოთ ნახავთ,  ჩემი ჯარიმით ივსება ბიუჯეტი.“
სამშენებლო სამუშაოები თბილისი-სენაკის ავტომაგისტრალის ოსიაურის მონაკვეთზე უკვე მეოთხე დღეა პარალიზებულია (რუსთავი-2)

მშენებლობაზე დასაქმებულმა 80-მდე სპეციალისტმა მუშაობა სხვდასხვა მოთხოვნით შეწყვიტა, დღეს გაფიცულებთან, პროფკავშირების ოწარმომადგენლები ჩავიდნენ. ისინი მუშების მოთხოვნებს საფუძვლიანად მიიჩნევენ და მათ დაცვას ყველა კანნიერი გზებით შეცდებიან. ისინი კონტრაქტორ კომპანია სინო ჰიდროსთან აპირებენ შეხვედრას, რომელიც მატი განცხადებით მუდმივად არღვევს დასაქმებულთა უფლებებს.

ლავრენტი ალანია: „ - ამ კომპანიას წესად აქვს უკვე, მერამდე წელია საქართველოში ესე არღვევს უხეშდ იმ კანონმდებლობას,  რა კანონმდებლობაც არსებობს საქართველოში, ეს არის საქართველოს კონსტიტუცია, შრომის კოდექსი, საერთოდ არ ცნობენ ის ხალხი, ერთხელდასამუდამოდ უნდა გავაგებინოთ, რომ არ შეიძლება ადამიანი ამუშვო მონურად. არავითარ დაზღვევა არა, ექიმი არა.“
მურთაზ ზოდელავამ ზუგდიდის სოფელ კოკში ბუაძეების ოჯახი მოინახულა

ნაციონალური მოძრაობის სამეგრელო-ზემო სვანეთის ორგანიზაციის კოორდინატორმა მურთაზ ზოდელავამ, ზუგდიდის სოფელ კოკში ბუაძეების ოჯახი მოინახულა. ოჯახში ორი შეზღუდული შესაძლებლობის მქონე პირია. სოციალურად დაუცველი ბუაძეების თქმით, მათ არანაირი შემოსავალი არ აქვთ და აუცილებელი წამლების შეძენასაც ვერ ახერხებენ. ოჯახმა დახმარებისთვის რამდენჯერმე მიმართა ადგილობრივ ხელისუფლებას, თუმცა მერიიდან განუმარტეს, რომ ბიუჯეტში საკმარისი თანხა არ მოიძებნა.

მურთაზ ზოდელავა: „ - ეს არის წარმოუდგენელი ცინიზმი, რადგან ოჯახს რომელსაც თანადგომა სჭირდება, უსახსრობის გამო უარს ეუბნებიან, პარალელურად, ამ საბიუჯეტო სახსრებით ივანიშვილის ხეების თრევას აფინანსებენ ასიათასობით ლარით, აქ არ არის საუბარი ათას და 2 ლარზე, ამიტომ კონკრეტული ოჯახი იჩგრება იმიტომ, რომ ზუგდიდის საკრებულოს წევრები თავს თვლიან ანგარშივალდებულად არა ხალხის წინაშე, როგორც ეს უნდა იყოს, არამედ ივანიშვილის წინაშე“.

